
INTRODUCTION TO LLYFR TALIESIN 
 
I have scanned in The Book of Taliesin (BT) from W.F. Skene’s The Four Ancient 
Books of Wales (FAB).  FAB was published in 1868, and is now in the public 
domain.  I have chosen BT as it is of interest to many, and I wished to provided more 
material for learning, and using Middle Welsh.  I find Skene’s transcription to be a 
nice stepping stone from standardized texts for beginners of Middle Welsh to 
actually reading Middle Welsh manuscripts. 
 
Tips for Translating from Middle Welsh: 
 
Skene has somewhat standardized the text by putting the poems into lines, and only 
using two unusual letter symbols found in the manuscript, namely ƀ = <u, w, v> and 
Ɓ = <i, y>  When comparing with the actual manuscript, you should keep in mind 
that there are other symbols used by the scribes.  The three most important being       
ſ = <s>, 2 = <r>, and IL = <LL>. 
 
In standardizing the text, Skene has separated lines into words, where they may 
actually be all run together in the manuscript, and he has left words run together 
where they should be separated.  It’s useful to remember this when comparing 
Skene’s text with the manuscript, and when trying to figure out what a word may be. 
 
Also, Skene has separated the poem into lines.  The manuscript on the other hand has 
the lines of the poems all run together.  His lines are often not the best way to form 
the lines of the poems.  Use the rules of Middle Welsh metrics to help you. 
 
Skene also occasionally gives <a> where it looks to be an <o> to me in the 
manuscript, and his <u>’s may occasionaly be <n>’s, but these last two consonants 
are notoriously hard to distinguish in the manuscript. 
 
You should also keep in mind, that I had to go through the entire text after scanning 
and correct the letters that didn’t scan right.  There were many such letters.  So there 
may be some typos left over. 

In addition, I have occasionally amended Skene’s text to match what I perceive in the 
manuscript. 
 
I have also included the first part of a poem from Skene’s Red book of Hergest as the 
same poem, which is the first poem of BT,  actually begins in the middle. 
 
The digital version of the manuscript can be found on the National Library of Wales’ 
web page: http://www.llgc.org.uk/drych/drych_s041.htm 
 
I have marked Skene’s text to show where each folio begins.  Many times the 
manuscript splits poetic lines, and even words.  All of which means the line where I 
have indicated a new folio begins could be at the beginning of Skene’s line, the 
middle of, or the last word of the line.  Still, knowing which folio the text belongs to 
will be a great aid in locating it in the manuscript. 
 
A useful online source for learning Middle Welsh is Gareth Morgan’s page found at: 
http://canol.home.att.net/ 
 
NB: Parts of poems, footnotes, etc. not given in Skene’s BT are placed in brackets. 
 
Pob lwc gyda eich Cymraeg Canol! 
 
Candon A. McLean 

THE BOOK OF TALIESSIN. 
 

A MS. OF THE BEGINNING OF THE 14TH CENTURY, IN THE 
HENGWRT COLLECTION, THE PROPERTY OF W. W. E. 

WYNNE, ESQ. OF PENIARTH, M. P. 
 
[From Llyfr Coch Hergest edited by Skene. 
 

XXIII. 
PRIFGYFARCH TALIESSIN 

Col. 1054 
PRIF gyuarch geluyd pan ryleat. 
Pƀy kynt ae tywyll ae goleuat. 
Neu adaf pan bu pa dyd. y creat. 
Neu y dan tytwet. py yr y seilyat. 
A uo lleion nys myn pƀyllat. 
Est qui peccatar am niuereit. 
Callant gƀlat nefƀy plƀyf offeireireit. 
Boreu eb ni del. 
Or ganont teir pel. 
Eingyl gallwydel. 
Gƀnaont eu ryuel. 
Pan daƀ nos adyd. 
Pan uyd llƀyd eryr. 
Pannyƀ tyuyll nos. 
Pan yƀ gƀyrd llinos 
Mor. pan dyuerƀyd 
Cƀd anys gƀelyd. 
Yssit teir ffynnaƀn. 
Y mynyd fyawn. 
Yssit gaer garthaƀn. 
A dan donn eigaƀn. 
Gorith gyuarchaƀr. 
Pƀy enƀ y parthaƀr. 

Pƀy bu periglaƀr. 
y uab meir mƀynuawr. 
Pa uessur mƀynaf. 
A oruc adaf. 
Pƀy vessur uffern. 
Pƀy tewet y llenn. 
pƀy llet y geneu. 
pƀy meint enneinheu. 
Neu ulaen gƀyd ffaliƀm. 
Py estƀng mor grƀm. 
Neu pet anat uon. 
Yssyd yll eubon. 
Neu leu a gƀydyon. 
A uuant geluydyon. 
Neu awdant lyfyryon. 
Pan wnant 
Pan daƀ nos a lliant. 
Pan vyd y diuant. 
Cƀd anos rac dyd. 
Pan daƀ llaswelyd 
Pater noster ambulo. 
Gentis tonans in adiuuando. 
Sibilem Signum 
Rogantes fortium. 
Am gƀiƀ gƀiƀ am gƀmyd. 
Am geissant deu geluyd. 
Am kaer kerindan kerindyd. 
Ry tynneirch pector dauyd. 
Y mwynant ys ewant; 
Ym kaffƀynt yn dirdan. 
Kymry yggriduan. 
Prouator eneit. 
Rac lƀyth eissyffleit. 
Kymry prif diryeit. 

Rann rygoll bƀyeit. 
Gƀaed hir ucheneit. 
Asgƀyar honneit. 
Dydoent gƀarthuor. 
Gƀydueirch dy aruor. 
Eingyl yghygor. 
Gwelattor arbydon. 
Gƀynyeith ar saesson. 
Claudus in syon. 
O rƀyuannusson. 
Bydhaƀt penn seiron. 
Rac ffichit lewon. 
Marini brython. 
Rydaroganon. 
A medi heon. 
Am hafren auon. 
Lladyr ffadyr kenn amassƀy. 
Ffis amala. ffur. ffir. sel. 
Dyruedi trinet tramoed. 
Creaƀdyr orohai. 
Huai gentil dichmai 
Gospell. codigni 
Cota gosgord mur 
Cornu ameni dur. 
Neu bum gan wyr keluydon. 
Gan uathheu gan gouannon…] 

 
I. 

 
Gan ieƀyd gan elestron.2                                                                                   Fol. 1. r. 

                                                 
2 The MS. as it at present exists, is defective, a leaf being apparently 
wanting both at the beginning and at the end. It therefore begins in the 
middle of a poem. A complete copy of this poem will be found in the Red 
Book of Hergest. 

Ry ganhymdeith achƀysson. 
Blƀydyn yg kaer ofanhon. 
ƀyf hen ƀyf newyd. ƀyf gƀion. 
ƀyf llƀyr ƀyf synƀyr keinon. 
Dy gofi dyhen vrython. 
Gƀydyl kyl diuerogyon. 
Medut medƀon. 
ƀyf bard ny rifafi eillon. 
ƀyf syƀ llyƀ ƀyf syƀ amrysson. 
Syhei arahei. arahei nys medei. 
Si ffradyr yn y fradri. 
Pos beirdein bronrein a dyfei. 
A deuhont uch medlestri. 
A ganhont gam vardoni. 
A geissont gyfarƀs nys deubi. 
Heb gyfreith heb reith heb rodi. 
A gƀedy hynny digoni. 
Brithuyt abyt dyuysci. 
Nac eruyn ti hedƀch nyth vi. 
Ren nef rymawyr dy wedi. 
Rac ygres rym gƀares dy voli. 
Ri Rex gle am gogyfarch yn geluyd. 
A weleisti dñs fortis. 
Darogan dƀfyn dñi 
Budyant uffern. 
Hic nemo in per pgenie. 
Ef dillygƀys ythƀryf dñs uirtutu. 
Kaeth naƀt kynnullƀys estis iste est. 
Achyn buassƀn asvmsei 
Arnaf. bƀyf derwyn y duv diheu. 
Achyn mynhƀyf derwyn creu. 
Achyn del ewynuriƀ ar vyggeneu. 
Achyn vyg hyfalle ar y llathen preu. 
Poet ym heneit ydagyfedeu. 

Abreid om dyweit llythyr llyfreu. 
Kystud dygyn gƀedy gƀely agheu. 
Ar saƀl agigluen vymbardgyfreu. 
Ry prynƀynt wlat nef adef goreu. 
 

II. 
MARVNAT Y VIL VEIB. 

 
ARCHAF wedi yr trindaƀt. 
Ren am rothƀyr dyvolaƀt. 
O ryret pressent periglaƀt. 
An gƀeith an reith gƀyth gogyffraƀt 
Yd edryfynt seint sef kiƀdaƀt.                                                                          Fol. 1. v. 
Rex nef bƀyf ffraeth o honaƀt. 
Kyn yscar vy eneit am knavt. 
Rymawyr ym pa ym pechaƀt. 
Ty eirolet rac ried. 
Bydƀyf or trindaƀt trugared. 
Iolaf rybechaf eluƁd gƀaed. 
Naƀ rad nef nestic toruoed. 
A decuet sejnt seic seithoed. 
Gƀrhydrych ryfyd ieithoed. 
Morheic mat gynnyd kyhoed. 
Nifer awyl Duƀ trychoed. 
Yn nef yn dayar yn diwed. 
Yn yg yn ehag yn ygwed. 
Y gcorff yn eneit yn hagwed. 
Pell pƀyll rac rihyd racwed. 
Athiolaf wledic wlat hed. 
Poet ym heneit ym buched. 
Yn tragywyd ygkynted 
Yn gƀas nef nym gomed. 
 
EBESTYL a merthyri. 

Gƀerydon gƀedwon gofri. 
A selyf Duƀ a serui. 
Glan ieith glan teith dyteithi. 
Ac yn duun glas dyfyd imi. 
Hyt pan rychatƀyf vynteithi. 
Nifer auuant glan lƀys 
Gradeu eur golofneu eglƀys. 
Ar meint traethadur a traethƀys 
Sywedyd llyfreu llƀyrlƀƁs. 
Rac gƀerin digarat disƀys. 
Boet ym heneit y amdiffynnƀys. 
 
NIFER a uuant yn aghyffret 
Uffern. oer gƀerin gƀaretret. 
Hyt pymhoes byt. 
Hyt pan dillygƀys Crist keithiwet. 
O dƀfyn ueis affƀys abret. 
Meint dyduc Duƀ trƀy nodet. 
Dƀy vil veib o plant llia. 
A bimatu et infra. 
A ledeint yr amistra 
Edris ertri kila. 
Deccraƀn rachel gƀelsit pla. 
Dybi ierosolima. 
 
NIFER seint amorica.                                                                                        Fol. 2. r. 
Anifer yn dull toronia. 
A thorsi trachaer roma, 
A poli ac alexandria. 
A garanƀys ac indra. 
Tres partes diuicia. 
Asicia affrica europa. 
 
NIFER seint capharnaƀm. marituen anaim 

A zabulon a cisuen a ninifen a neptalim. 
In dubriactus a zorim. 
Yndi y proffƀydƀys Crist vab meir verch ioachim. 
O artemhyl pen echen pan ym. 
 
NIFER seint erechalde. 
Clot pell castell marie. 
Nat attorroed syloe 
Eclie retunde 
Phalatie cesarie. 
Amanion amabute. 
A dyffrynoed bersabe. 
A chyncret gƀyr cartasine. 
A reithuoryon retƀnde. 
Ieithoed groec a efrei 
A lladin gƀyr llacharte. 
 
NIFER seint enugynyeit. 
Deƀrwyr echeurin eu pleit. 
Rac rihyd rƀƁsc uoleit. 
Ketwyr neb cu kyneircheit. 
Yn yg yn ehag ym pop reit. 
Bƀynt dinas in corff ac yn heneit. 
 
NIFER seint sicomorialis 
A deproffani ynys. 
Ar meint glan a vendigƀys 
Dƀfyr gƀin gƀyr al distryƀys. 
Ac eiraƀl ei urdaƀl pƀys. 
Dan syr seint ryseilƀys. 
 
NIFER seint a deily goror. 
Effectus re inferior. 
A superare superior. 

Ac armonim a thyfor. 
A dyffryn enor a segor. 
A chartago maƀr a minor. 
Ac ynys gƀyr terwyn mor. 
 
NIFER seint ynys prydein. 
Ac iwerdon adƀyn ran. 
Toruoed gƀeithredoed mirein. 
A gredis a gƀeinis y genhyn. 
 
NIFER seint sened anchwant.                                                                          Fol. 2. v. 
O Duw dewin darogant. 
Ympop ieith ym prydant. 
Ygkylch eluyd y buant. 
Ar meint doethur a darogan 
Crist achyn dybei dybuant. 
 
NIFER seint oriente. 
A chyfundaƀt kiƀdaƀt iude. 
Ieithoed groec ac efrei. 
A lladin gƀyr llacharte. 
 
SEITH vgeint seith vgeint seith cant o seint 
A seith mil a seith dec vgeint 
Nouember nifer aduunant. 
Trƀy verthyri mat doethant. 
Pymthec vgeint seint a uuant. 
A their mil morialis plant. 
Hijs decembris uch carant. 
Tra phen Jessu dichiorant. 
 
DEUDEG mil yny gyman 
A gredƀys trƀy lef ieuan. 
Golychan gobrynant van. 

Yn nefoed nys digofant. 
 
NAƀ mil seint a aruolles 
Bedyd a chrefyd achyffes. 
Yr goleith poen poploed gƀres. 
Vffern oer y hachles. 
Os dofyd ryndigones. 
Trƀy pen pedyr perit anlles. 
 
QUI venerunt angli 
In natale dñi 
Mediai nocte in laudem 
Cum pastoribus ill bethleem. 
Niuem angli de celo 
Cum michaele archanglo 
Qui precedunt precelio 
Erga animas in mundo. 
Am niuem angeli. 
Precedunt confirmati. 
Vnistrati baptizati. 
Usque in diem iudicii. 
Quando fuit Christus crucifixus ut sibi 
Ipsi placuisset. venissent ibi in aƀxilium. 
Plusquam duodecim legiones angelorum 
Toto orbe terrarum. 
Jesus Christus uidentem in agonia in mundo. 
Vt sint nostri auxilium 
Duodecim milia miliantem 
Ante tribunal stantem. 
Qui laudantie laudantium                                                                                 Fol. 3. r. 
Tues mores rex regum. 
 
NIFER auu ac auyd 
Vch nef is nef meint yssyd. 



Llyfr Taliesin 14 

Ar meint a gredƀys ygkywyd. 
A gredis trƀy ewyllis dofyd. 
Meint ar lit trƀy yrodyd. 
Trugar duƀ dygerenhyd. 
An bƀyr gƀar anwar gƀledic. 
Nyth godƀyf kyn bƀyf diennic. 
Tost yt gƀyn pop colledic. 
Ffest yd haƀl eissywedic. 
Ny reha bryt ryodic. 
O ryret pressent pan ƀyf dic. 
Traethaf pan vydaf yggro 
O ossymdeith osepio 
A ryfyr o merthyr elo. 
Yn edryfynt seint segerno. 
O eir pechaƀt pan ymbo 
Dim uch dim meint am clyho. 
 

III. 
BUARTH BEIRD. 

 
EDYMPEILLI oet ympƀyllat. 
Y veird brython prydest ofer. 
Ymryorsseu ymryorsed. 
Digaƀn gofal y gofangord. 
ƀyf eissygpren kyfyg ar gerd. 
Buarth beird ar nys gƀypo. 
Pymtheg mil drostaƀ 
Yny gymhƀyssaƀ. 
ƀyf kerdolyat. ƀyf keinyat claer. 
ƀyf dur ƀyf dryƀ 
ƀyf saer ƀyf syƀ. 
ƀyf sarff ƀyf serch yd ymgestaf. 
Nyt ƀyf vard syn yn aryfreidaƀ. 
Pan gan keinyeit canu ygkof. 

Nyt ef wnafut ƀy ryfed vchon. 
Handit ami eu herbyniaƀ. 
Mal aruoll dillat heb laƀ. 
Val ymsaƀd yn llyn heb naƀ. 
Tyrui aches ehofyn ygrad 
Uchel ygƀaed mordƀyt trefyd. 
Creic am wanec. ƀrth vaƀr trefnat. 
An clut yscrut escar nodyat. 
Creic pen perchen pen anygnat. 
Yn gƀna medut meddaƀt medyd. 
ƀyf kell ƀyf dell ƀyf datweirllet.                                                                      Fol. 3. v. 
ƀyf logell kerd ƀyf lle ynnyet. 
Karaf y gorƀyd a goreil clyt. 
A bard a bryt ny pryn yret. 
Nyt ef caraf amryssonyat. 
A geibyl keluyd ny meued med. 
Madƀs mynet yr ymdiot 
A cheluydeit am geluydyt. 
Achamclwm kystƀm kywlat. 
Bugeil brooed porthoed neirthyat. 
Mal ymdeith heb troet y gat. 
Eri vynnei ymdeith heb traet. 
Eri vagei kneuha heb goet. 
Mal keissaƀ bƁdueid yg gruc. 
Mal peireint aureith ynuut. 
Mal gosgord lluyd heb pen. 
Mal porthi anclut ar ken. 
Mal grynniaƀ tyndei o vro. 
Mal haedu awyr a bach. 
Mal eirach a gƀaet yscall. 
Mal gƀneuthur goleu y dall 
Mal docni dillat ynoeth. 
Mal tannu engƀyn ar traeth. 
Mal porthi pyscaƀt ar laeth. 

Mal toi neuad a deil. 
Mal lladu llyry a gƀyeil. 
Mal todi dyfet rac geir. 
ƀyf bard neuad. ƀyf kyƀ kadeir. 
Digonaf y veird llafar llesteir. 
Kyn vy argyƀrein ym garƀ gyfloc. 
Ryprynhom ni an llocyth tydi vab meir. 
 

IV. 
ADUVYNEU TALIESSIN. 

 
ATUYN rin rypenyt i ryret. 
Arall atƀyn pan vyd Duƀ dymgƀaret. 
Atƀyn kyfed nƀy gomed gogyffret. 
Arall atƀyn y am kyrn kyfyfet. 
Atƀyn nud ud bleid naf. 
Arall atƀyn hael gƀyl golystaf. 
Atƀyn aeron yn amser kynhaeaf. 
Arall atƀyn gƀenith ar galaf. 
Atƀyn heul yn ehƀybyr yn nƀyfre. 
Arall atƀyn rythalhƀyr aede.                                                                           Fol. 4. r. 
Atƀyn march mygvras mangre. 
Arall atƀyn dilƀyƀhƀe. 
Atƀyn chwant ac arƁant amaerƀy. 
Ar. at. dyvorƀyn modrƀy. 
Atƀ. eryr ar lan llyr pan llanhƀy. 
Ar. at. gƀylein yn gƀarƀy. 
Atƀyn march ac eurgalch gylchƀy. 
Ar. at. aduƀyn yn adƀy. 
At. eynaƀn medit Ɓ liaƀs. 
Ar. at. kerdaƀr hael hygnaƀs. 
At. mei y gogeu ac eaƀs. 
Ar. at. pan vyd hinhaƀs. 
Atƀ. reith a pherpheith neithiaƀr. 

Ar. at. kyflƀyn a garhaƀr. 
At. bryt ƀrth penyt periglaƀr. 
Ar. at. dydƀyn y allaƀr. 
At. med ygkynted y gerdaƀr. 
Ar. at. am terwyn toryf vaƀr. 
At. cleiric catholic yn eglƀys. 
Ar. at. enefyd yn neuadƀys. 
At. plƀyf kymrƀydƀy atowys. 
Ar. at. yn amser paradƀys. 
At. lloer llewychaƀt yn eluyd. 
Ar. at. pan vyd da dymgofyd. 
At. haf ac araff hirdyd. 
Ar. at. a threidaƀ o geryd. 
At. blodeu ar warthaf perwyd. 
Ar. at. a chreaƀdyr kerenhyd. 
At. didryf ewic ac elein. 
Ar. at. ewynaƀc am harchuein. 
At. lluarth pan llƀyd y genhin. 
Ar. at. katawarth yn egin. 
At. edystystyr ygkebystyr lletrin. 
Ar. at. kyweithas a brenhin. 
At. gleƀ nƀy goleith gogywec. 
Ar. at. ellein gymraec. 
At. gruc pan vyd ehoec. 
Ar. at. morua ywarthec. 
At. tymp. pan dyn lloe llaeth. 
Ar. at. ewynaƀc marchogaeth. 
Ac ys imi atƀyn nyt gƀaeth. 
A that bual ƀrth tal medueith. 
At. pysc yny lyn llywƁaƀt. 
Arall at. y oreilƀ gwaryhaƀt.                                                                            Fol. 4. v. 
At. geir a lefeir y trindaƀt. 
Ar. at. rypenyt y pechaƀt. 
Aduƀyn haf or aduƀyndaƀt. 

Kerenhyd a dofyd dydbraƀt. 
 

V. 
ARMES DYBRAWD 

 
DEUS duƀ delwat. 
Gƀledic gƀaed neirthyat. 
Crist Jessu gƀyliat. 
Rƀysc rihyd amnat. 
Aduelach kaffat. 
Nym gƀnel heb ranned. 
Moli dy trugared. 
NƁ dyfu yma. 
Gƀledic dy gynna. 
NƁ dyfu nƁ dyfyd. 
Neb kystal a douyd 
NƁ ganet yn dyd plƀyƀ. 
Neb kystal a Duƀ. 
Nac nyt adef 
Neb kystal ac ef. 
Vch nef is nef. 
Nyt gƀledic namyn ef. 
Vch mor is mor. 
Ef an creƀys. 
Pan dyffo deƀs. 
Ef an gwnaho maƀr trƀs. 
Dyd braƀt yn echwrys. 
Kennadeu o drƀs. 
Gƀynt. a mor. a than. 
Lluchet a tharyan. 
Eiryf. ab gƀengan. 
Llƀyth byt yg griduan. 
Ergelaƀr. dygetaƀr llaƀhethan. 
Ergelhaƀr mor a syr. 

Pan discynho pater. 
y dadyl ae nifer. 
A chyrn gopetror. 
Ac ennynnu mor. 
Llƀyth byt lloscetaƀr. 
Hyny uƀynt marwaƀr. 
Lloscaƀt ynyal ran 
Rac y vaƀr varan. 
Ef tynho aches 
Rac y varanres. 
Diffurn dyd reges. 
Gƀae ae harhoes. 
Ef tardho talaƀr. 
Terdit nef y laƀr. 
Gƀynt rud dygetaƀr. 
Ech y gadƀynaƀr. 
Neu byt mor wastat 
Mal pan great. 
Seith pedyr ae dywaƀt. 
Dayar diwarnaƀt. 
Dywaƀt duƀ sadƀrn 
Dayar yn vn ffƀrn. 
Sadƀrn vore rƀyd. 
In gƀnaho ny culƀyd. 
Tir bydaƀt tywyd.                                                                                              Fol. 5. r. 
Gƀynt y todo gƀyd. 
Ebryn pop dyhed. 
ran losco mynyded. 
Atuyd triganed 
A chyrn rac rihed. 
Kyfoethaƀc ae henuyn. 
Mor. a tir. a llyn. 
Atuyd cryn dygryn. 
A dayar gychwyn. 

Ac uch pop mehyn. 
A marƀ mein uudyn. 
Eryf arge1ƀch. 
Ac enƁnnu llƀch 
Ton aghyo1ƀch. 
Taryan ymrythƀch. 
TeithƁaƀc afar. 
Ac eryf trƀy alar. 
Ac enynnu trƀy var 
Rwg nef a dayar. 
Pan dyffo trindaƀt 
Ymaes maestaƀt. 
Llu nef ymdanaƀ. 
Llƀyth llydan attaƀ. 
Kyrd a cherdoryon 
A chathleu egylyon. 
Drychafant o Vedeu. 
Eirant o dechreu. 
 
Eirant kƀu coet. 
Ar gymeint adoet. 
A rewinƁƀys mor. 
A wnant maƀr gaƀr. 
Pryt pan dyffo 
Ef ae gƀahano. 
Y saƀl a uo meu. 
Ymchoelant o deheu. 
A digonƀy kamwed. 
Ymchaelent y perthgled. 
Ponyt erlys dy gyfreu. 
A lefeir dy eneu 
Dy vynet yn du hynt yn nanheu 
Yn tywyll heb leuuereu. 
Ac ym oed y ereu. 

Ac ym oed i ieitheu. 
Ac ym oed i ganwlat 
Ac eu cant lloneit. 
Canuet gƀlat pressent. 
NƁ bum heb gatwellt. 
Oed mynych kyfar chwerƀ 
Y rof eim kefynderƀ. 
Oed mynych kyrys cƀydat 
Y rof y am kywlat. 
Oed mynych kyflafan. 
Y rofi ar truan. 
Am goryƀ hƀn vyth. 
Nym gƀnaei dyn byth. 
Am gyrrƀys ygcroc 
A wydƀn yn oc. 
Am gyrrƀys ym pren. 
Dipynƀys vympen. 
Tafaƀ ti vyn deutroet. 
Mor tru cu hadoet. 
Tauaƀ dyr boenet. 
Escyrn vyn traet.                                                                                               Fol. 5. v. 
Tauaƀ dy vyn dƀy vreich 
Ny ny dybyd eu beich. 
Tauaƀ dy vyn dƀy yscƀyd. 
Handit mor dyuyd. 
Tauaƀ dyr cethron 
Ymy ƀn vyg callon. 
Tauaƀ dy gethraƀt. 
Yrƀg vyn deu lygat. 
Tauaƀ yr da allat 
Coron drein ym iat. 
Tauaƀ dy oestru 
A wanpƀyt vyn tu. 
Teu Ɓƀ Chitheu. 

Mal yr yƀch llaƀ deheu. 
Iƀch nƁ byd madeu 
Vy gwan a bereu. 
A wledic ny wydyein. 
Pan oed ti a grogein. 
Gƀledic nef gƀledic pop tut 
NƁ wydein ni grist tut vyhut. 
Bei ath ƀybydein. 
Crist athathechein. 
Nyt aruollir gƀat 
Gan lƀyth eissyfflat. 
Digonsaƀchi anuat 
Yn erbyn dofydyat. 
Can mil egylyon 
Yssyd imi yn tyston. 
A doeth ym kyrchaƀ 
Gƀedy vyg crogaƀ. 
Ygcroc yn greulet. 
Myhun ym gƀaret. 
Yn nefoed bu cryt.  
Pan Ɓm crogyssit. 
Pan orelwisk eli 
Dy culƀyd vch keli. 
A chenƀch deu ieuan 
Ragof y deu gynran. 
A deu lyfyr yn ach llaƀ 
Yn eu darlleaƀ. 
Nys deubi ryrys 
Rygossƀy rygossys. 
Ac aƀch bi wynnyeith 
Gƀerth aƀch ynuyt areith. 
Kayator y dyleith 
Arnaƀch y vffern lleith 
Grist Jessu uchel ryseilas trychamil blƀydyned 

Er pan yttyƀ ym buched. 
Ac eil mil kyn croc. 
Yt lewychi enoc. 
Neu nyt atwen drut 
Meint eu heissillut. 
Gƀlat pressent yth ermut. 
A chyt aƀch bei odit. 
Trychan mil blƀydyned namyn vn 
Oricodit buched tragywyd.                                                                                Fol. 6. r. 
 

VI. 
ARYMES PRYDEIN VAVR. 

 
DYGOGAN awen dygobryssyn. 
Maraned a meued ahed genhyn. 
A phennaeth ehelaeth affraeth vnbyn. 
Agƀedy dyhed anhed ympop mehyn. 
Gƀyr gƀychyr yntrydar kasnar degyn. 
Escut yggofut ryhyt diffyn. 
Gƀaethyl gƀyr hyt gaer weir gƀasgaraƀt allmyn. 
Gƀnahaƀnt goruoled gƀedy gƀehyn. 
A chymot kymry agƀyr dulyn. 
Gƀydyl iwerdon mon aphrydyn. 
Cornyƀ achludƀys eu kynnƀys genhyn. 
Atporyon uyd brython pan dyorfyn. 
Pell dygoganher amser dybydyn. 
Teyrned abonhed eu gorescƁn. 
Gƀyr gogled ygkynted yn eu kylchyn. 
Ymperued eu racwed ydiscynnyn. 
 
DYSGOGAN myrdin kyferuyd hyn. 
Yn aber perydon meiryon mechteyrn. 
A chyny bei vn reith lleith a gƀynyn. 
O vn ewyllis bryt yd ymƀrth uynnyn. 

Meiryon eu tretheu dychynnullyn. 
Igketoed kymry nat oed a telhyn. 
Yssyd ƀr dylyedaƀc alefeir hyn. 
NƁ dyffei atalei ygkeithiwet. 
Mab meir maƀr a eir pryt na thardet. 
Rac pennaeth saesson ac eu hoffed. 
Pell bƀynt kychmyn Ɓ ƀrtheyrn gƀyned. 
Ef gyrhaƀt allmyn y alltuded. 
Nys arhaedƀy neb nys dioes dayar. 
Ny wydynt py treiglynt ympop aber. 
Pan prynassant danet trƀy fflet called. 
Gan hors ahegys oed yng eu ryssed. 
Eu kynnyd bu yƀrthym yn an uonhed.                                                              Fol. 6. v. 
GƀedƁ rin dilein keith ym ynuer. 
Dechymyd meddaƀ maƀr wiraƀt o ved. 
Dechymyd aghen agheu llawer. 
Decymyd anaeleu dagreu gƀraged. 
Dychyfroy etgyllaeth pennaeth lletfer. 
Dechymyd tristid byt aryher. 
Pan uyd kechmyn danet an teyrned. 
Gƀrthottit trindaƀt dyrnaƀt a bƀyller. 
Y dilein gƀlat vrython a saesson yn anhed. 
Poet kynt eu reges yn alltuded. 
No mynet kymry yn diffroed 
MAB meir maƀr a eir pryt nas terdyn. 
Kymry rac goeir breyr ac vnbyn. 
Kyneircheit kyneilweit vnreith Cƀynnyn. 
Vn gor vn gyghor vn eissor ynt. 
Nyt oed yr maƀred nas lleferynt. 
Namyn yr hepcor goeir nas kymodynt. 
Yd duƀ adewi ydymorchymynynt. 
Talet gƀrthodet flet y allmyn. 
Gƀnaent ƀy aneireu eisseu trefdyn. 
Kymry a saesson kyferuydyn 

Y amlan ymtreulaƀ ac ymƀrthry ir. 
O diruaƀr vydinaƀr pan ymprofyn. 
Ac am allt lafnaƀr a gaƀr a gryn. 
Ac am gƀy geir kyfyrgeir yam peurllyn. 
Alluman adaƀ agarƀ discyn. 
A mal balaon saesson syrthyn. 
Kymry kynyrcheit kyfun dullyn. 
Blaen ƀrth von granwynyon kyfyng oedyn. 
Meiryon ygwerth eu gan yn eu creinhyn. 
Eu bydin ygƀaetlin yn eu kylchƁn. 
Ereill ar eu traet trƀy goet kilhyn. 
Trƀy uƀrch Ɓ dinas fforas ffohƁn.                                                                    Fol. 7. r. 
Ryfel heb dychwel y tir prydyn. 
Attor trƀy laƀ gyghor mal morllithryn. 
Meiryon kaer geri difri cƀynant. 
Rei y dyffryn abryn nys dirwadant. 
Y aber peryddon nƁ mat doethant. 
Anaeleu tretheu dychynullant. 
Naƀ vgein canhƀr y discynnant. 
Maƀr watwar namyn petwar nyt atcorant. 
Dyhed Ɓ eu gƀraged a dywedant. 
Eu crysseu yn llaƀn creu aorolchant. 
Kymry kyneircheit eneit dichwant. 
Gƀyr deheu eu tretheu a amygant. 
Llym llifeit llafnaƀr llƀyr Ɓ lladant. 
NƁ byd Ɓ vedyc mƀynor awnaant. 
Bydinoed katwaladyr kadyr Ɓ deuant. 
Rydrychafƀynt kymry kat awnant. 
Lleith ano1eith rydygyrchassant. 
Yg gorffen eu tretheu agheu aƀdant. 
Ereill arosceill ryplanhassant. 
Oes oesseu eu tretheu nys escorant. 
Ygkoet ymaes ym bryn. 
Canhƀyll yn tywyll a gerd genhyn. 

Kynan yn rac wan ympop discyn. 
Saesson rac brython gƀae agenyn. 
Katwaladyr yn baladyr gan y unbyn. 
Trƀy synhƀyr yn llƀyr yn eu dychlyn. 
Pan syrthƀynt eu clas dros eu herchwyn. 
Ygcustud a chreu rud ar rud allmyn. 
Yggorffen pop agreith anreith degyn. 
Seis ar hynt hyt gaerwynt kynt pƀy kynt techyn. 
Gƀyn eu byt ƀy gymry pan adrodynt. 
Ryn gƀaraƀt y trindaƀt or trallaƀt gynt. 
Na chrynet dyfet na glyƀyssyg 
Nys gƀnaho molaƀt meiryon mechteyrn.                                                         Fol. 7. v. 
Na chynhoryon saesson keffyn ebryn. 
Nys gƀnaƀ medut meddaƀt genhyn. 
Heb talet o dynget meint a geffyn. 
O ymdifeit veibon ac ereill rƁn. 
Trƀy eiryaƀ1 dewi a seint prydeyn. 
Hyt ffrƀt arlego ffohaƀr allan. 
 
DYSGOGAN awen dydaƀ y dyd. 
Pall dyffo i wys y vn gƀssyl. 
vn cor vn gyghor alloegyr lloscit. 
Yr gobeith anneiraƀ ar yll prydaƀ luyd. 
A cherd aralluro a ffo beunyd. 
Ny ƀyr kud ylll da cƀd a cƀd vyd. 
Dychyrchƀynt gyfarch mal arth o vynyd. 
Y talu gƀynyeith gƀaet eu hennyd. 
Atvi peleitral dyfal dillyd. 
Nyt arbettƀy car corff y gilyd. 
Atui pell gaflaƀ heb emennyd. 
Atui gƀraged gƀedƀ a meirch gƀeilyd. 
Atui o bein vthyr rac ruthyr ketwyr. 
A lliaƀs llaƀ amhar kyn gƀascar lluyd. 
Kennadeu agheu dychyferwyd. 

Pan safhƀynt galaned ƀrth eu hennyd. 
Ef dialaƀr y treith ar gƀerth beunyd. 
Ar mynych gennadeu ar geu luyd. 
 
DYGORFU kymry trƀy kyfergyr. 
Yn gyweir gyteir gƁtson gytffyd. 
DƁgorfu kymry y peri kat. 
A llƀyth lliaƀs gƀlat agynnullant. 
A lluman glan dewi adrychafant. 
Ytywysaƀ gƀydyl trƀy lieingant. 
A gynhen dulyn genhyn y safant. 
Pan dyffont yr gad nyt ymwadant. 
Gofynnant yr saesson py geissyssant. 
Pƀy meint eu dylyet or wlat adalyant.                                                              Fol. 8. r. 
Cƀ mae eu herƀ pan seilyassant. 
Cƀ mae eu kenedloed py vro pall doethant. 
Yr amser gƀrtheyrn genhyn y sathrant. 
Ny cheffir o wir rantir ankarant. 
Neu vreint an seint pyr y saghyssant. 
Neu ƀrtheu dewi pyr y toryassant. 
Y m getwynt gymry pall ymwelant. 
Nyt ahollt allmyn or nen y safant. 
Hyt pan talhont seith weith gƀerth digonsant. 
Ac agheu diheu y gƀerth eu cam. 
Ef talhaƀr o anaƀr garmaƀn garant. 
Y pedeir blyned ar pedwar cant. 
Gƀyr gƀychyr gƀallt hiryon ergyr dofyd. 
A dehol Saesson O iwerdon dybyd. 
Dybi o lego lyghes rewyd. 
Rewinyaƀt y gat rƀyccaƀt lluyd. 
Dybi o alclut gƀyr drut diweir. 
Y dihol o prydein virein luyd. 
DƁbi o lydaƀ prydaƀ gyweithyd. 
Ketwyr y ar katueirch ny pheirch eu hennyd. 

Saesson o pop parth y gƀarth ae deubyd. 
Ry treghis eu hoes nys oes eluyd 
Dyderpi agheu yr du gyweithyd. 
Clefyt a dyllid ac angƀeryt. 
Gƀedy eur ac aryallt a channƀyned 
Boet perth eu diffeith ygwerth eu drycffyd. 
Boet mor boet agor eu kussulwyr 
Boet creu boet agheu eu kyweithyd. 
Kynan a chatwaladyr kadyr yn lluyd. 
Etmyccaur hyt vraƀt ffaƀt ae deubyd. 
Deu vnben degyn dƀys eu kussyl. 
Deu oresgyn saesson o pleid dofyd. 
Deu hael deu gedaƀl gƀlat warthegyd. 
Deu diarchar baraƀt vn ffaƀt vn ffyd.                                                               Fol. 8. v. 
Deu erchwynaƀt prydein mirein luyd. 
Deu arth nys gƀna gƀarth kyfarth beunyd. 
Dysgogan derwydon meint a deruyd. 
O vynaƀ hyt lydaƀ yn eu llaƀ yt vyd. 
O dyued hyt dallet ƀy bieiuyd. 
O waƀl hyt weryt hyt eu hebyr. 
Lettataƀt e1l pennaeth tros yr echƀyd. 
Attor ar gynhon Saeson nybyd. 
Atchwe1ƀynt ƀydy1 ar eu hennyd. 
Rydrychafƀynt gymry kadyr gyweithyd. 
Bydinoed am gƀrƀf othƀrƀf mi1wyr. 
A theyrned deƀs rygedƀys eu ffyd. 
I wis Ɓ pop llyghes tres a deruyd. 
A chymot kynan gan y gi1yd. 
Ni alwaƀr gynhon yn gynifwyr 
Namyn kechmyn katwaladyr ae gyfnewitwyr. 
Eil kymro llawen llafar auyyd. 
Am ynys gymƀyeit heit a deruyd. 
Pall safhƀynt galaned ƀrth eu hennyd. 
Hyt yn aber santwic sƀynedic vyd. 

Allmyn ar gychwƁn i alltudyd. 
Ol ƀrth ol attor ar eu hennyd. 
Saesson ƀrth agor ar vor peunyd. 
Kymry generaƀl hyt vraƀt goruyd. 
Na cheissƀynt 1yfraƀr nac agaƀr brydyd. 
Arymes yr ynys hon namyn hyn ny byd. 
Iolƀn i ri a greƀys nef ac eluyd. 
Poet tywyssaƀc dewi yr kynifwyr. 
Yn yr yg gelli kaer am duƀ yssyd. 
Ny threinc ny dieinc nyt ardispyd. 
Ny ƀiƀ ny wellyc ny phlyc ny chryd. 
 

VII. 
ANGAR KYFYNDAƀT. 

 
BARD yman ymae neu cheint aganho.                                                            Fol. 9. r. 
Kanet pan darffo. 
Sywedyd yn yt uo. 
Haelon am nacco. 
Nys deubi arotho. 
Trƀy ieith taliessin. 
Bu dyd emellin. 
Kian pan darfu. 
Lliaƀs y gyfolu. 
By lleith bit areith auacdu. 
Neus duc yn geluyd. 
Kyuren argywyd. 
Gƀiaƀn a leferyd. 
A dƀfyn dyfyd. 
Gƀnaei o varƀ vyƀ. 
Ac aghyfoeth yƀ. 
Gƀneynt eu peiron. 
Av erwynt heb tan. 
Gƀneynt eu delideu. 

Yn oes oesseu. 
Dydƀyth dydyccaƀt 
O dyfynwedyd gƀaƀt. 
Neut angar kyfyndaƀt. 
Pƀy ychynefaƀt. 
Kymeint kerd kiƀdaƀt 
A delis aƀch tafaƀt. 
Pyr na threthƀch traethaƀt. 
Llat uch llyn llathraƀt. 
Penillyach paƀb 
Dybydaf yna gnaƀt. 
Dƀfyn dyfu ygnaƀt. 
Neur dodyƀ ystygnaƀt. 
Trydyd par ygnat. 
Trvgein mlyned 
Yt portheisilaƀrwed. 
Yn dƀfyr kaƀ a chiwed. 
Yn eluyd tired. 
Kanweis am dioed. 
Kant rihyd odynoed. 
Kan yƀ yd aethant. 
Kan yƀ y doethant. 
Kan eilewyd y gant. 
Ac ef ae darogant. 
Lladon verch liant. 
Oed bychan ychwant 
Y eur ac aryant. 
Pƀyr byƀ ae diadas 
Gƀaet Ɓar wynwas. 
Odit traethator 
Maƀr molhator. 
Mitƀyf taliessin. 
Ry phrydaf y iaƀn llin 
Paraƀt hyt ffin 

Ygkynelƀ elphin. 
Neur deirƁg het 
O rif eur dylyet. 
Pan gassat nƁ charat. 
Anudon a brat. 
Nu ny chwennych vat 
Trƀy gogyuec an gƀaƀt. 
A gogyfarchƀy braƀt 
ƀrthyf ny gƀybyd nebaƀt. 
Doethur prif geluyd.                                                                                          Fol. 9. v. 
Dispƀyllaƀt sywedyd. 
Am ƀyth am edryƀyth 
Am doleu dynwedyd. 
Am gƀyr gƀaƀt geluyd. 
Kerdƀn duƀ yssyd 
Trƀy ieith talhayarn. 
Bedyd bu dyd varn. 
A varnƀys teithi 
Angerd vardoni. 
Ef ae rin rodes 
A wen aghymes. 
Seith vgein ogyruen 
Yssyd yn awen. 
ƀyth vgein o pop vgein e uyd yn vn. 
Yn annƀfyn y diƀyth. 
Yn annƀfyn y gorƀyth. 
Yn annƀfyn is eluyd. 
Yn awyr uch eluƁd 
Y mae ae gƀybyd. 
Py tristit yssyd 
Gƀell no llewenyd. 
Gogƀn dedyf radeu. 
Awen pan deffreu. 
Am geluyd taleu. 

Am detwyd dieu. 
Am buched ara. 
Am oesseu yscorua. 
Am haual teyrned. py hyt eu kygwara. 
Am gyhaual ydynt trƀy weryt. 
Maƀrhydic. sywyd pan dygyfrensit 
Awel uchel gyt. 
Pan vyd gohoyƀ bryt 
Pan vyd mor hyfryt. 
Pan yƀ gƀrd echen. 
Pan echreƀyt uchel. 
Neu heul pan dodir. 
Pan yƀ toi tir. 
Toi tir pƀy meint. 
Pan tynhit gƀytheint. 
Gwytheint pan tynnit. 
Pan yƀ gƀyrd gƀeryt. 
Gƀeryt pan yƀ gƀyrd. 
Pƀy echenis kƁrd. 
Kyrd pƀy echenis. 
Ystir pƀy ystyryƀys. 
Y styrƁƀyt yn llyfreu 
Pet wynt pet ffreu. 
Pet ffreu pet wynt. 
Pet auon ar hynt. 
Pet auon yd ynt. 
Dayar pƀy y llet. 
Neu pƀy y theƀhet. 
Gogƀn trƀs llafnaƀr 
Am rud am laƀr. 
Gogƀn atrefnaƀr 
Rƀg nef a llaƀr 
Pan atsein aduant. 
Pan ergyr diuant. 

Pan lewych aryant.                                                                                          Fol. 10. r. 
Pan vyd tywyll nant. 
Anadyl pan yƀ du. 
Pan yƀ creu a uu. 
Buch pan yƀ bannaƀc. 
Gƀreic pan yƀ serchaƀc. 
Llaeth pan yƀ gƀyn. 
Pan yƀ glas kelyn. 
Pan yƀ baruaƀt myn. 
Yn lliaƀs mehyn. 
Pan yƀ baruaƀt. 
Pan yƀ keu efƀr. 
Pan yƀ medƀ colƀyn. 
Pan yƀ lledyf ordƀyn. 
Pan yƀ brith iyrchwyn. 
Pan yƀ hallt halƀyn 
Cƀrƀf pan yƀ ystern. 
Pan yƀ lletrud gƀern. 
Pan yƀ gƀyrd Llinos. 
Pan yƀ rud egroes. 
Neu wreic ae dioes. 
Pan dygynnu nos. 
Py datweir yssyd yn eur lliant. 
Ny ƀyr neb pan rudir y bron huan. 
Lliƀ yn erkynan newyd 
Anahaƀr ydƀyn. 
Tant telyn py gƀyn. 
Coc py gƀyn py gan. 
Py geidƀ y didan. 
Py dydƀc garthan 
Gereint ac arman. 
Py dydƀc glein. 
O erddygnaƀt vein 
Pan yƀ per erwein. 

Pan yƀ gƀyrliƀ brein. 
Talhayarn yssyd 
Mƀyhaf y sywedyd. 
Pƀy amgyffraƀd gƀyd 
O aches amot dyd. 
Gogƀn da a drƀc 
Cƀda. cƀd amewenir mƀc. 
Maƀr meint gogyhƀc. 
Kaƀc pƀy ae dylifas. 
Pƀy gƀaƀr gorffennas. 
Pƀy abregethas. 
Eli ac eneas. 
Gogƀn gogeu haf. 
A uydant y gayaf. 
Awen aganaf. 
O dƀfyn ys dygaf. 
Auon kyt beryt. 
Gogƀn y gƀrhyt. 
Gogƀn pan dyueinƀ. 
Gogƀn pan dyleinƀ. 
Gogƀn pan dillyd. 
Gogƀn pan wescryd. 
Gogƀn py pegor 
Yssyd y dan vor. 
Gogƀn eu heissor 
Paƀb yny oscord. 
Pet gygloyt yn dyd 
Pet dyd ymblƀydyn.                                                                                        Fol. 10. v. 
Pet paladyr ygkat. 
Pet dos ygkawat. 
Atuƀyn y trannaƀt. 
Gƀaƀt nƀy mefyl gogyffraƀt . 
Aches gvyd gƀydyon. 
Gogƀn i nebaƀt 

Py lenwis auon 
Ar pobyl pharaon. 
Py dydƀc rƀynnon 
Baran achƀysson. 
Py yscaƀl odef 
Pan drychafafƀƁt nef. 
Pƀy uu fforch hƀyl 
O dayar hyt awyr. 
Pet byssed am peir 
Am vn am nedeir 
Pƀy enƀ y deueir. 
Ny eing yn vn peir. 
Pan yƀ mor meddƀhaƀt. 
Pan yƀ du pyscaƀt. 
Moruƀyt uyd eu cnaƀt. 
Hyd pan yƀmedysc. 
Pan yƀ gannaƀc pysc. 
Pan yƀ du troet alarch gƀyn. 
Pedrydaƀc gƀaeƀ llym. 
Llƀyth nef nyt ystyg. 
Py pedeir tywarchen. 
NƁ wys eu gorffen. 
Py voch neu py grƀydyr hyd. 
Ath gyfarchaf yargat vard. 
Gƀr yth gynnyd escyrn nyƀl. 
Cƀdynt deu rayadyr gƀynt. 
Traethattor vygofec. 
Yn efrei yn efroec. 
Yn efroec yn efrei. 
Laudatu Laudate Jessu. 
Eil gƀeith ym rithat. 
Bum glas gleissat. 
Bum ki bum hyd. 
Bum iƀrch ymynyd. 

Bum kyff bum raƀ 
Bum bƀell yn llaƀ. 
Buni ebill yggefel 
Blƀydyn ahanher. 
Bum keilyaƀc brithƀyn 
Ar ieir yn eidin. 
Bum amƀs ar re. 
Bum tarƀ toste. 
Bum bƀch melinaƀr. 
Mal ymaethaƀr. 
Bum gronyn erkennis. 
Ef tyfƀys ymryn. 
A mettaƀr am dottaƀr. 
Yn sawell ymgyrraƀr. 
Ymrygiaƀr o laƀ. 
ƀrth vyg godeidaƀ.                                                                                          Fol. 11. r. 
Am haruolles yar. 
Grafrud grib escar. 
Gorffowysseis naƀ nos 
Yny chroth yn was. 
Bum aeduedic 
Bum llat rac gƀledic. 
Bum marƀ bum byƀ. 
Keig ydyrn ediƀ 
Bum y arwad aƀt. 
Y rac daƀ bum taƀt. 
Am eil kyghores gres 
Grafrud am rodes. 
Odit traethattor 
Maƀr molhator. 
Mitƀyf taliesin 
Ryphrydaf iaƀnllin. 
Parahaƀt hyt ffin. 
Y gkynnelƀ elphin. 

VIII. 

KAT GODEU. 
 
Bum yn lliaƀs rith 
Kyn bum disgyfrith. 
Bum cledyf culurith. 
Credaf pan writh. 
Bum deigyr yn awyr. 
Bum serwaƀ sƁr. 
Bum geir yn llythyr, 
Bum llyfyr ym prifder. 
Bum llugyrn lleufer 
Blƀydyn a hanher. 
Bum pont ar triger. 
Ar trugein aber. 
Bum hynt bum eryr. 
Bum corƀc ymyr. 
Bum darwed yn llat. 
Bum dos ygkawat. 
Bum cledyf yn aghat. 
Bum yscƀyt ygkat. 
Bum tant yn telyn 
Lletrithaƀc naƀ blƀydyn. 
yn dƀfyr yn ewyn. 
Bum yspƀg yn tan. 
Bum gƀyd yngƀarthan. 
Nyt mi ƀyf ny gan 
Keint yr yn bychan. 
Keint ygkat godeu bric. 
Rac prydein wledic. 
Gƀeint veirch canholic. 
Llyghessoed meuedic. 
Gƀeint mil maƀrein. 

Arnaƀ yd oed canpen. 
A chat er dygnaƀt. 
Dan von y tauaƀt. 
A chat arall yssyd 
Yn y wegilyd. 
Llyffan du gaflaƀ. 
Cant ewin arnaƀ. 
Neidyr vreith gribaƀc. 
Cant eneit trƀy bechaƀt 
Aboenir yny chnaƀt.                                                                                       Fol. 11. v. 
Bum ygkaer uefenhit. 
Yt gryssynt wellt agƀyd. 
Kenynt gerdoryon 
KryssƁnt katuaon. 
Datƀyrein y vrythron 
A oreu gƀytƁon. 
Gelwyssit ar neifon. 
Ar grist o achƀysson. 
Hyt pan y gƀarettei 
y ren rƀy digonsei. 
As attebƀys dofyd 
Trƀy ieith ac eluyd. 
Rithƀch riedaƀc wyd. 
Gantaƀ yn lluyd. 
A rƀystraƀ peblic. 
Kat arllaƀ annefic. 
Pan sƀynhƀyt godeu. 
y gobeith an godeu. 
Dygottorynt godeu 
O pedrydant tanheu. 
Kƀydynt am aereu. 
Trychƀn trymdieu. 
Dyar gardei bun. 
Tardei am atgun. 

Blaen llin blaen bun. 
Budyant buch anhun 
Nyn gƀnei emellun. 
Gƀaet gƀyr hyt an clun. 
Mƀyhaf teir aryfgryt. 
A chweris ymbyt. 
Ac vn a deryƀ 
O ystyr dilyƀ. 
A christ y croccaƀ 
A dyd braƀt rac llaƀ. 
Gƀern blaen llin 
A want gysseuin. 
Helyc a cherdin. 
Buant hƀyr yr vydjn. 
Eirinwyd yspin. 
Anwhant o dynin. 
Keri kywrenhin. 
Gƀrthrychyat gƀrthrin. 
Ffuonwyd eithyt. 
Erbyn llu o geƀryt. 
Auanwyd gƀneithyt. 
Ny goreu emwyt. 
Yr amgelƀch bywyt. 
Ryswyd a gƀyduƀyt. 
Ac eido yr y bryt. 
Mor eithin yr gryt. 
Siryan seuyssit 
Bedƀ yr y vaƀr vryt. 
Bu hƀyr gƀiscyssit. 
Nyt yr y lyfyrder. 
Namyn yr y vaƀred. 
Auron delis bryt. 
Allmyr uch allfryt. 
Ffenitwyd ygkynted. 

Kadeir gygwrysed. 
Omi goreu ardyrched 
Rac bron teyrned. 
Llƀyf yry varanhed. 
Nyt oscoes troetued.                                                                                        Fol. 12. r. 
Ef laddei a pherued 
Ac eithaf a diwed. 
Collwyd bernyssit 
Eiryf dy aryfgryt. 
Gƀyros gƀyn y vyt. 
Tarƀ trin teyrn byt. 
Moraƀc a moryt. 
Ffawyd ffynyessit. 
Kelyn glessyssit 
Bu ef y gƀrhyt. 
Yspydat amnat. 
Heint ech y aghat. 
Gƀiwyd gorthorat. 
Gorthoryssit ygat. 
Redyn anreithat. 
Banadyl rac bragat 
Yn rychua briwat. 
Eithin ny bu vat. 
Yr hynny gƀerinat. 
Gruc budyd amnat. 
Dy werin sƀynat. 
Hyd gƀyr erlynyat. 
Derƀ buanaƀr. 
Racdaƀ crynei nef allaƀr. 
Glelyn gleƀ drussiaƀr 
Y enƀ ym peullaƀr. 
Clafuswyd kygres. 
Kymraƀ arodes. 
Gƀrthodi gƀrthodes 

Ereill o tylles. 
Per goreu gormes 
Ym plymlƀyt maes. 
Goruthaƀc kywyd 
Aches veilon. wyd. 
Kastan kewilyd. 
Gƀrthryat fenwyd. 
Hantit du muchyd. 
Handit crƀm mynyd. 
Handit kyl coetdyd. 
Handit kynt myr maƀr. 
Er pan gigleu yr aƀr. 
An deilas blaen bedƀ. 
An datrith datedƀ. 
An maglas blaen derƀ. 
O warchan maelderƀ. 
Wherthinaƀc tu creic. 
Ner nyt ystereic. 
Nyt o vam athat. 
Pan ym digonat. 
Am creu am creat. 
O naƀrith llafanat. 
O ffrƀyth o ffrƀytheu. 
O ffrƀyth duƀ dechreu. 
O vriallu a blodeu bre, 
O vlaƀt gƀyd a godeu. 
O prid o pridret. 
Pan ym digonet 
O vlaƀt dallat 
O dƀfyr ton naƀvet. 
Am sƀynƀys i vath. 
Kyn bum diaeret. 
Am Sƀynƀys i Wytyon                                                                                   Fol. 12. v. 
Maƀnut O brython. 

O eurwys o ewron 
O euron O vodron 
O pymp pumhƀllt keluydon. 
Arthaƀon eil math 
Pan ymdygyaed. 
Amsƀynƀys i wledic. 
Pan vei let loscedic. 
Am Sƀynƀys sywydon 
SƁwyt kyn byt. 
Pan vei genhyf y vot 
Pan vei veint byt. 
Hard bard bud all gnaƀt 
Ar waƀt y tuedaf a traetho tauaƀt. 
Gƀaryeis yll llychƀr. 
Kysceis ym porffor. 
Neu bum yn yscor 
Gall dylan eil mor. 
Ygkylchet ymperued 
Rƀg deulin teyrned. 
Yn deu wayƀ anchwant 
O nef pan doethant. 
Yn annƀfyn llifereint 
ƀrth urƀydrin dybydant 
Petwar vgeint cant. 
A gƀeint yr eu whant. 
Nyt ynt hyn nyt ynt ieu 
No mi yn eu bareu. 
Aryal canhƀr a geni paƀb o naƀ cant 
Oed genhyf inheu. 
Ygcledyf brith gƀaet 
Bri am darwed 
O douyd o golo lle yd oed. 
O dof yt las baed. 
Ef gƀrith ef datwrith. 

Ef gƀrith ieithoed. 
Llachar y enƀ llaƀffer. 
Lluch llywei nifer. 
Ys ceinynt yn ufel. 
O dof yn uchel. 
Bum neidyr vreith y mryn. 
Bum gƀiber yn llyn. 
Bum ser gan gynbyn. 
Bum bƀystuer hyn. 
Vyg. cassul am kaƀc. 
Armaaf nyt yn drƀc. 
Petwar vgeint mƀc 
Ar paƀb a dydƀc 
Pymp pemhƀnt aghell 
A ymtal am kyllel. 
Whech march melynell. 
Canweith yssyd well. 
Vy march melyngan 
Kyfret a gƀylan.                                                                                              Fol. 13. r. 
Mihun nyt eban. 
Kyfrƀg mor a glan. 
Neu gorƀyf gƀaetlan. 
Arnaƀ cant kynran. 
Rud em vyg kychƀy. 
Eur vy yscƀytrƀy. 
Ny ganet yn adƀy. 
A uu ym gowy 
Namyn goronƀy 
O doleu edryƀy. 
Hir Wynn vy myssaƀr. 
Pell na bum heussaƀr. 
Treigleis y myƀn llaƀr 
Kyn bum lleenaƀr. 
Treigleis kylchyneis 

Kysceis cant ynys. 
Cant caer a thrugys. 
Derwydon doethur. 
Darogenƀch Ɓ arthur. 
Yssit yssyd gynt. 
Neur mi ergenhynt. 
Ac vn aderyƀ 
O ystyr dilyƀ. 
A christ y croccaƀ. 
A dyd braƀt racllaƀ. 
Eurein yn euryll. 
Mi hudƀyf berthyn 
Ac ƀydyf drythyn 
O erymes fferyll. 
 

IX. 
MAB GYFREU TALIESSIN. 

 
KYFARCHAF ym ren 
Y ystyrgaƀ awen. 
Py dyduc aghen 
Kyn no cherituen. 
Kyssefin ym byt 
A uu eissywyt. 
Meneich aleit 
Pyrnam dyweit. 
Pyr nam eisgyt 
Vn aƀr nam herlynyt. 
Py datƀyreith mƀc 
Pyt echenis drƀc. 
Py ffynhaƀn a diƀc 
Uch argel tywyllƀc. 
Pan yƀ kalaf cann. 
Pan yƀ nos lloergan. 

Arall ny chanhƀyt 
Dyyscƀyt allan. 
Pan yƀ gofaran 
Tƀrƀf tonneu ƀrth lan. 
Yn dial dylan. 
Dydahaed attan. 
Pan yƀ mor trƀm maen. 
Pan yƀ mor llym draen. 
Aƀdosti pƀy gƀell 
Ae von al y vlaen. 
Py peris parƀyt 
Rƀg dyn ac annƀyt. 
Pƀy gƀell y adƀyt 
Ae ieuanc ae llƀyt. 
A ƀdostti peth ƀyt 
Pan vych yn kyscƀyt. 
Ae corff ae eneit. 
Ae argel canhƀyt. 
Eilewyd keluyd 
Pyr nam dywedyd.                                                                                          Fol. 13. v. 
Aƀdosti cƀd uyd 
Nos yn arhos dyd. 
A ƀdosti arwyd. 
Pet deilen yssyd. 
Py drychefis mynyd 
Kyn rewinyaƀ eluyd. 
Py gynheil magƀyr 
Dayar yn bresƀyl. 
Eneit pƀy gƀynaƀr 
Pƀy gƀelas ef pƀy gƀyr. 
Ryfedaf yn llyfreu 
Nas gƀdant yn diheu. 
Eneit pƀy y hadneu 
Pƀy pryt y haelodeu. 

Py parth pan dineu 
Ry wynt a ryffreu 
Ryfel anygnaƀt. 
Pechadur periglaƀt. 
Ryfedaf ar waƀt 
Pan uu y gƀadaƀt. 
Py goreu medd daƀt 
O ved a bragaƀt. 
Py goryƀ y ffaƀt 
Amƀyn duƀ trindaƀt. 
Pyr y traethƀn i traythaƀt. 
Namyn o honaƀt. 
Py peris keinhaƀc 
O aryant rodavt. 
Pan yƀ mor redegaƀc. 
Karr mor eithiaƀc. 
Agheu seilyaƀc 
Ympop gƀlat ys rainnaƀc. 
Agheu uch an pen 
Ys lledan y lenn. 
Vch nef noe nen. 
Hynaf uyd dyn paIl anher 
Aieu ieu pop amser. 
Yssit a pryderer 
Or bressent haed. 
Gƀedy anreufed 
Pyr yn gƀna ni byrhoedled. 
Digaƀn llaƀryded 
Kywestƀch a bed. 
Ar gƀr an gƀnaeth 
Or wlat gƀerthefin. 
Boet ef an duƀ an duƀch 
Attaƀ or diwed. 

X. 

DARONƀY. 
 
Dvƀ differth nefƀy 
Rac llanƀ llet ofrƀy. 
Kyntaf attarrƀy. 
Atreis dros vordƀy. 
Py pren a vo mƀy ; 
No get daronƀy. 
Nyt ƀy am nodƀy 
Am gylch balch nefƀy. 
Yssit rin yssyd uƀy 
Gƀaƀr gƀyr goronƀy. 
Odit ae gƀypƀy. 
Hutlath vathonƀy. 
Ygkoet pan tyfƀy.                                                                                            Fol. 14. r. 
Ffrƀytheu nƀy kymrƀy. 
Ar lan gƀyllyonƀy. 
Kynan ae kaffƀy 
Pryt pan wledychƀy. 
Dedeuant etwaeth 
Tros trei athros traeth. 
Pedeir prif pennaeth. 
Ar pymhet nyt gƀaeth. 
Gƀyr gƀrd ehelaeth 
Ar prydein aruaeth. 
Gƀraged a ui ffraeth. 
Eillon a ui kaeth 
Ryferthƀy hiraeth 
Med a marchogaeth. 
Dedeuho dƀy rein. 
Gƀedƀ a gƀryaƀc vein 
Heyrn eu hadein. 

Ar wyr yn goryein. 
Dydeuho kynrein 
O am tir rufein. 
Eu kerd a gygein 
Eu gƀaƀt ayscein. 
Anan derƀ a drein. 
Ar gerd yt gygein. 
Ki Ɓ tynnu. 
March y rynnyaƀ. 
Eidon y wan. hƀch y tyruu. 
Pymhet llƀdyn gƀyn a wnaeth Jessu 
O wisc adaf y ymtrau. 
Gƀyduet coet kein eu syllu. 
Hyt yt uuant a hyt yt uu. 
Pan wnel kymry kamualhau. 
Keir aralluro pƀy karonu 
Llemeis i lam o lam eglƀc. 
Keƀssit da nyr gaho drƀc. 
Megedorth run yssef a ƀc. 
Rƀg kaer rian a chaer ryƀc 
Rƀg dineidƁn. a dineidƀc 
Eglur dremynt a wyl golƀc. 
Rac rynaƀt tan dychyfrƀymƀc. 
An ren duƀ an ry amƀc. 
 

XI. 
GWALLAWG AB LLENAWG 

 
En enƀ gƀledic nef goludaƀc. 
y drefynt biewyd gyneil uoaƀc, 
Eiric y rethgreu riedaƀc. 
Rieu ryfelgar geƀheruaƀc. 
Ef differth aduƀyn llan lleenaƀc. 
Torhyt vn hƀch ardƀyaƀc. 

Hir dychyferuydein. 
O brydein gofein. 
O berth maƀ ac eidin. 
NƁ chymeryn kyuerbyn.                                                                                 Fol. 14. v. 
Kyweith kyweithyd clytwyn. 
Digonƀyf digones lyghes. 
O beleidyr o bleigheit prenwres. 
Prenyal yƀ y paƀb y trachwres. 
Aghyfnent o gadeu digones 
Gƀallaƀc gƀell gƀyd uƀyt noc arthles. 
Kat yr agathes o achles 
Gƀaƀt gognaƀ y brot digones. 
Kat ymro vretrƀyn trƀy wres 
Maƀr tan. meidraƀl yƀ y trachwres. 
Kat yr ae kymrƀy kanhon. 
Kat kat crynei yn aeron. 
Kat yn arddunyon ac aeron 
Eidywet. eilywet y veibon. 
Kat ygcoet beit boet ron dyd. 
Ny medylyeisti dy alon. 
Kat yn rac uydaƀl amabon. 
Nyt atraƀd aduraƀt achubyon. 
Kat y gwensteri ac estygi lloygyr. 
Safƀaƀc yn aƀner. 
Kat yn ros terra gan waƀr. 
Oed hyƀst gƀragaƀn eguraƀn. 
Yn dechreu yghenyat y geiraƀr. 
O rieu o ryfel ry diffaƀt. 
Gƀyr a digaƀn godei gƀarthegaƀc. 
Haeardur a hyfeid a gƀallaƀc. 
Ac owein mon maelgynig deuaƀt. 
A wnaƀ peithwyr gorweidaƀc. 
Ym pen coet cledyfein. 
Atuyd kalaned gƀein. 

A brein ar disperaƀt. 
Ym prydein yn eidin yn adeueaƀc. 
Yggafran yn aduan brecheinaƀc. 
Yn erbyn yn yscƀn gaenaƀc. 
Ny wyl gƀr ny welas gƀallaƀc. 
 

XII. 
GLASWAƀT TALIESSIN XXIIII. ATAL. 

 
KENNADEU am dodynt mor ynt anuonaƀc. 
Dygaƀn ymlletcynt meint vygkeud aƀt. 
Gnaƀt rƀyf yn heli beli wiraƀt. 
Gnaƀt yscƀyt yscaƀn argefyn yscaƀit.                                                            Fol. 15. r. 
Gnaƀt gƀyth ag adƀyth O yspydaƀt 
Gaer. a naƀcant maer maer lllarƀhaƀt. 
Atvyd mei ar venei crei gyflogaƀt. 
Atvyd mƀy ar gonƀy creith gƀynyeith gƀnahaƀt. 
Adoerlleith dyrreith anaƀ baraƀt. 
O heyrn erchwyrn edyru dyrnaƀt. 
Tri dillyn diachor droch drymluaƀc. 
Teir llyghes yn aches arymes kyn braƀt. 
Tri diwedyd kat am dri phriaƀt 
Gƀlat. gƀnahaƀt bat betraƀt. 
Tri o pop tri. tri phechaƀt. 
Ac eryri vre varnhaƀt. 
Llu o seis. eil O ynt. trydyd dygnaƀt. 
Ygkymry yd erhy gƀraged gƀeddaƀt. 
Rac baran kynan tan tardaƀt. 
Katwaladyr ae cƀyn. 
Briƀhaƀt bre a brƀyn. 
Gƀellt a tho tei. ty tandaƀt; 
Atvyd ryfedaƀt. 
Gƀr gan verch y vraƀt. 
Dyfynhyn duraƀt 

Olin anaraƀt. 
O honaw y tyfhaƀt 
Coch kattybrudawt. 
Nyt arbet nanaƀt. 
Nachefyn derƀ na braƀt. 
ƀrth lef corn kadƀr 
 aƀ cant ynafyrdƀl. 
O bedrydant dygnaƀt. 
Dygorelwi lesni o laswaƀt. 
Efret ƀrth a gaƀd ygeudaƀt. 
 

XIII. 
KADEIR TALIESSIN. XXIIII. 

 
MYDƀYF merweryd.                                                                                     Fol. 15. v. 
Molaƀt duƀ dofyd. 
Llƀrƀ kyfranc kywyd. 
Kyfreu dyfynwedyd. 
Bard bron sywedyd. 
Pan atleferyd. 
Awen cƀdechuyd. 
Ar veinnyoeth veinyd. 
Beird llafar lluc de. 
Eu gƀaƀt nym gre. 
Ar ystrat ar ystre. 
ystryƀ maƀr mire. 
Nyt mi ƀyf kerd uut. 
Gogyfarch veird tut. 
Ryt ebrƀydaf drut. 
Rytalmaf ehut. 
Ryduhunaf dremut. 
Teyrn terwyn wolut. 
Nyt mi ƀyf kerd vas. 
Gogyfarch veird treis. 

Bath vadaƀl idas. 
Dofyn eigyaƀn adas, 
Pƀy am ledwis kas. 
Kamp ympop noethas. 
Pan yƀ dien gƀlith. 
Allat gƀenith. 
A gƀlit gƀenyn. 
Aglut ac ystor. 
Ac elyƀ tra mor. 
Ac eur biben lleƀ. 
A llen aryant gƀiƀ. 
A rud em a graƀn. 
Ac ewyn eigyawn. 
Py dyfrys ffyllhaƀn 
Berƀr byryr daƀn. 
Py gyssyllt gƀerin 
Brecci boned llyn. 
Allƀyth lloer wehyn. 
Lledyf lloned verlyn. 
A sywyon synhƀyr. 
A sewyd am loer. 
A gofrƀy gƀed gƀyr. 
Gƀrth awel awyr. 
A mall amerin. 
A gƀadaƀl tra merin. 
A chorƀc gƀytrin. 
Ar llaƀ pererin. 
A phybyr a phyc. 
Ac vrdaƀl segyrffyc. 
A llyseu medyc. 
Lle allƀyr venffyc. 
Abeird ablodeu. 
A gudic bertheu. 
A briallu a briƀdeil. 

A blaen gƀyd godeu. 
A mall ameuued. 
A mynych adneued. 
A gƀin tal kibed. 
O rufein hyt rossed. 
A dƀfyn dƀfyr echƀyd. 
Daƀn y lif dofyd. 
Neu pren puraƀr vyd. 
Ffrƀythlaƀn y gynnyd. 
Rei ias berwidyd. 
Oduch peir pumƀyd. 
A gƀiaƀn auon. 
A gofrƀy hinon. 
A mel a meillon. 
A medgyrn medwon 
Adƀyn y dragon. 
Da ƀn y derwydon. 

 
XIV. 

CERD AM VEIB LLYR 
 
GOLYOHAFI gulƀyd arglƀyd pop echen.                                                     Fol. 16. r. 
Arbenhic toruoed yghyoed am orden. 
Keint yn yspydaƀt uch gƀiraƀt aflawen. 
Keint rac meibon llyr in ebyr henuelen. 
Gƀeleis treis trydar ac auar ac aghen. 
Yt lethrynt lafnaƀr ar pennaƀr disgowen 
Keint rac ƀd clotleu. yn doleu hafren. 
Rac brochuael powys a garƀys vy awen. 
Keint yn aduƀyn rodle ym more rac ƀryen. 
Yn ewyd am antraet gƀaet ar dien. 
Neut amuc yggkadeir opeir kerritwen. 
Handit ryd vyn tafaƀt yn adaƀt gƀaƀt ogyrwen. 
Gƀaƀt ogyrwen uferen rƀy digones 

Arnunt a llefrith a gƀlith a mes. 
Ystyryeim yn llƀyr kyn clƀyr cyffes. 
Dyfot yn diheu agheu nessnes. 
Ac am tired enlli dybi dylles. 
Dyrchaƀr llogaƀr ar glaƀr aches. 
A galwn arygƀr an digones. 
An nothƀy rac gƀyth llƀyth aghes. 
Pan alwer ynys von tiryon vaes. 
Gƀyn eu byt ƀy gƀleidon saesson artres. 
Dodƀyf deganhƀy y amrysson. 
A maelgƀn uƀyhaf y achƀysson. 
Ellygeis vy arglƀyd yggƀyd deon. 
Elphin pendefic ryhodigyon. 
Yssit imi teir kadeir kyweir kysson. 
Ac yt vraƀt parahaƀt gan gerdoryon. 
Bum ygkat godeu gan lleu agƀydyon. 
Vy arithƀys gƀyd eluyd ac elestron. 
Bum y gan vran yn iwerdon. 
Gƀeleis pan ladƀyt mordƀyt tyllon. 
Kigleu gyfarfot am gerdolyon. 
A gƀydyl diefyl diferogyon. 
O penren ƀleth hyt luch reon.                                                                         Fol. 16. v. 
Kymry yn ƀnvryt gƀrhyt ƀryon. 
Gƀret dy gymry ygkymelri. 
Teir kenedyl gƀythlaƀn o iawn teithi. 
Gƀydyl abrython aromani. 
A wnahon dyhed adyuysci. 
Ac am teruyn prydein kein y threfi. 
Keint rac teyrned uch med lestri. 
YgkeinƁon deon im aedyrodi. 
An dƀy pen sywet ket ryferthi. 
Ys kyweir vyg kadeir ygkaer sidi. 
Nys plaƀd neb heint a heneint a uo yndi. 
Ys gƀyr manaƀyt aphryderi. 

Teir oryan y am tan a gan recdi. 
Ac am y banneu ffrydyeu gƀeilgi. 
Ar ffynnhaƀn ffrƀythlaƀn yssydd o duchti. 
Ys whegach nor gƀin gƀyn y llyn yndi. 
Agwedy ath iolaf oruchaf kyn gƀeryt 
Gorot kymot. athi. 
 

XV. 
KADEIR TEYRNON. CCC. 

 
AREITH awdyl eglur. 
Awen tra messur. 
Am gƀr deu aƀdur. 
O echen aladwr. 
Ae ffonsa ae ffur. 
Ae reom rechtur. 
Ae ri rƀyfyadur. 
Ae rif yscrythur. 
Ae goch gochlessur 
Ae ergyr dros uur. 
Ae kadeir gymessur. 
Ym plith goscord uur. 
Neus duc o gaƀr nur. 
Meirch gƀelƀ gostrodur. 
Teyrnon henur. 
Heilyn pascadur. 
Treded dofyn doethur. 
Y vendigaƀ arthur. 
Arthur vendigan 
Ar gerd gyfaenat. 
Arƀyneb ygkat. 
Arnaƀ bystylat. 
Pƀy y tri chynweissat. 
A werchetwis gƀlat. 

Pƀy y tri chyfarƀyd 
A getwis arƀyd. 
A daƀ ƀrth awyd. 
Erbyn eu harglƀyd. 
Ban rinwed rotwyd.                                                                                         Fol. 17. r. 
Ban vyd hyn hoywed. 
Ban corn kerdetrƀyd. 
Ban biƀ ƀrth echƀyd. 
Ban gƀir pan disgleir. 
Bannach pan lefeir. 
Ban pan doeth o peir. 
Ogyrwen awen teir. 
Bum mynaƀc mynweir. 
Ygkorn ym nedeir. 
Ny dyly kadeir. 
Ni gatwo vyggeir. 
Kadeir gynif glaer. 
A wen huaƀdyl haer. 
Pƀy enƀ y teir kaer. 
Rƀg lliant a llaer. 
Nys gƀyr ny vo taer 
Eissylut eu maer. 
Pedeir kaer yssyd. 
Ym prydein powyssed 
Rieu merweryd. 
Am nyt vo nyt vyd. 
Nyt vyd am nyt vo 
Llyghessaƀr a vo. 
Tohit gƀanec tra gro. 
Tir dylan dirbo. 
Nac eillt nac ado. 
Na bryn na thyno. 
Na rynnaƀd godo. 
Rac gƀynt pan sorho. 

Kadeir teyrnon. 
Keluyd rƀy katwo. 
Keissitor ygno, 
Keissitor kedic. 
Ketƀyr colledic. 
Tebygafi dull dic. 
O diua pendeuic 
O dull diuynnic. 
O leon luryc. 
Dyrchafaƀt gƀledic. 
Am terwyn hen enwic. 
Breuhaƀt bragaƀt bric. 
Breuaƀl eissoric. 
Oric a merin 
Am teruyn chwhefrin. 
Ieithoed edein. 
Aches ffyscyolin 
Mordƀyeit merin. 
O plant saraphin. 
Dogyn dƀfyn diwerin. 
Dillygein elphin. 
 

XVI. 
KADEIR KERRITUEN. CCC. 

 
REN rymaƀyr titheu. 
Kerreifant om karedeu. 
Yn deweint ym pyl geineu. 
Llewychaƀt vy lleufereu. 
Mynaƀc hoedyl minaƀc ap lleu. 
A weleis i yma gynheu. 
Diwed yn llechued lleu. 
Bu gƀrd y hƀrd ygkadeu. 
Auacdu vy mab inheu.                                                                                    Fol. 17. v. 



Llyfr Taliesin 58 

Detwyd douyd rƀy goreu. 
Ygkyfamrysson kerdeu. 
Oed gƀell y synhƀyr nor veu. 
Keluydaf gƀr a gigleu. 
Gƀydyon ap don dygynuertheu. 
A hudƀys gƀreic a vlodeu. 
A dydƀc moch o deheu. 
Kan bu idaƀ disgoreu. 
Drut ymƁt a gƀryt pletheu. 
A rithƀys gorƀydaƀt 
Y ar plagaƀt 
Lys. ac enwerys kyfrƀyeu. 
Pan varnher y kadeireu. 
Arbenhic vdun y veu. 
Vygkadeir am peir am deduon. 
Am areith tryadyl gadeir gysson. 
Rym gelwir kyfrƀys yn llys don. 
Mi ac euronƀƁ ac euron. 
Gƀeleis ymlad taer yn nant ffrangcon. 
Duƀ sul pryt pylgeint. 
Rƀg ƀytheint a gƀydyon. 
Dyf ieu yn geugant yd aethant von. 
Y geissaƀ yscut a hudolyon. 
Aran rot drem clot tra gƀaƀr hinon. 
Mƀyhaf gƀarth y marth o parth brython. 
Dybrys am ylys efuys afon. 
Afon ae hechrys gƀrys gƀrth terra. 
Gƀenƀyn y chynbyt kylchbyt eda. 
Nyt ƀy dyweit geu llyfreu beda. 
Kadeir getwided yssyd yma. 
A hyt vraƀt paraƀt yn europa, 
An rothƀy y trindaƀt. 
Trugared dydbraƀt 
Kein gardaƀt gan wyrda. 

XVII. 

KANU YGƀYNT. CCC. ATAL. 
 
DECHYMIC pƀy yƀ. 
Creadt kyn dilyƀ. 
Creadur kadarn 
Heb gic heb ascƀrn. 
Heb ƀytheu heb waet. 
Heb pen aheb traet. 
Ny byd hyn ny byd ieu. 
No get y dechreu. 
Ny daƀ oe odeu 
Yr ofyn nac agheu.                                                                                          Fol. 18. r. 
Ny dioes eisseu 
Gan greaduryeu. 
Maƀr Duƀ mor wynneu 
Ban daƀ o dechreu. 
Maƀr y verth ideu 
Y gƀr ae goreu. 
Ef ymaes ef ygkoet 
Heb laƀ a heb troet. 
Heb heneint heb hoet.  
Heb eidigaf adoet. 
Ac ef yn gyfoet 
A phymhoes pymhoet. 
A heuyd yssyd hyn 
Pet pemhƀnt ulƀydyn. 
Ac ef yn gyflet. 
Ac ƀyneb tytwet. 
Ac ef nƁ anet. 
Ac ef nƁ welet. 
Ef ar vor ef ar tir 
NƁ wyl nƁ welir. 

Ef yn aghyƀir 
NƁ daƀ pan vynnir. 
Ef ar tir ef ar vor 
Ef yn anhebcor. 
Ef yn diachor 
Ef yn dieissor. 
Ef o pedeiror 
Ni byd ƀrth gyghor 
Ef kychwyn agor 
O duch maen mynuor. 
Ef llafar ef mut. 
Ef yn anuynut. 
Ef yn ƀrd ef yn drut. 
Pan tremyn trostut. 
Ef mut ef llafar. 
Ef yn ordear. 
Mƀyhaf y vanyar 
Ar ƀyneb dayar. 
Ef yn da ef yn drƀc. 
Ef yn aneglƀc. 
Ef yn anamlƀc 
Kanys gƀyl golƀc. 
Ef yn drƀc ef yn da. 
Ef hƀnt ef yma. 
Ef a antrefna 
Ni diƀc awna. 
Oc ef yn dibech 
Ef yn wlyp ef yn sych. 
Ef a daƀyn vynƁch. 
O wres heul. ac oeruel lloer. 
Lloer yn anlles 
Handit llei y gƀres. 
Vu gƀr ae goreu. 
Yr holl greadluƁeu. 

Ef bieu dechreu. 
A diwed diheu. 
Nyt kerdaƀr keluyd. 
Ny mohƀy dofyd. 
Nyt kywir keinyat. 
Ny molhƀy y tat. 
Ny naƀt vyd aradyr. 
Heb heyrn heb hat 
Ny bu oleuat. 
Kyn ile creat. 
Ny byd effeirat. 
Ny bendicco auyrllat. 
Ny ƀybyd anygnat. 
Y seith lauanat.                                                                                               Fol. 18. v. 
Deg ƀlat darmerthat. 
Yn e gylaƀr wlat. 
Decuet digarat. 
Digarƀys eu tat. 
Digaru kawat 
Yn rƀy rewinyat. 
Llucuffer llygrat. 
Eissor eissyflat 
Seith seren yssyd. 
O seithnaƀn dofyd. 
Seon sywedyd. 
A ƀyr eu defnyd 
Marca mercedus. 
Ola olimus 
Luna lafurus. 
Jubiter. venerus. 
O heul o hydyruer 
Yt gyrch lloer lleufer. 
Nyt cof yn ofer. 
Nyt croc nƁ creter. 

An tat an pater. 
An kar an kymer. 
Yn ren nƁn ranher 
Gan lu llucuffer. 
 

XVIII. 
CANU Y GWYNT 

 
KYCHWEDYL am dodyƀ o galchuynyd. 
Gƀarth yn deheubarth anreith clotryd. 
Da aryd Ɓ leu dywaled y vedyd. 
Llaƀn yƀ y ystrat lawen gynnyd. 
Llara llued peblet llara arall vro. 
Kat gormes tra trachwres bro. 
Odit o gymry ae llafaro. 
Dyfet dygyrchet biƀ mab idno. 
Ac nƁ llefessit neb ny do. 
Yr talu can mu yrof vn llo. 
Goleith dy yscarant amgant dy vro. 
Mal tan tƀym tarth yn yt vo. 
Pan gyrch assam ni trƀydet ar tir gƀydno. 
Oed kelein veinwen rƀg grayan a gro. 
Pau ymchoeles echƀyd o gludƀys vro. 
Nyt efrefƀys buch ƀrth Ɓ llo. 
Gogyfarch vabon o arall vro 
Kat. pan amuc owein biƀ y vro. 
Kat yn ryt alclut. kat ynygwen. 
Kat yg gossulƀyt abann udun. 
Kat rac rodawys eirƀyn drych. 
Gƀaywaƀr a du a lleullenyn. 
Kat tuman llachar derlyƀ derlin.                                                                      Fol. 19. r. 
Yscƀydaƀr yn llaƀ garthan yggryn. 
A welei vabon ar ranwen reidaƀl. 
Rac biƀ reget y kymyscyn. 

Ony bei ac adaned yd ehettyn. 
Rac mabon heb galaned vy nyt eyn. 
O gyfarlot discyn a chychwyn kat. 
Gƀlat vabon gƀehenyt anoleithat. 
Ban disgynnƀys owein rac biƀ y tat. 
Tardei galch achƀyr ac yspydat. 
Nyt yscafael Ɓ neb dƀyn biƀ moel 
Kyt es clƀch rac gƀyr rejn rudyon. 
Rac pedrydan dande 
Rac kadarn gyfƀyre. 
Rac gƀyar ar gnaƀt. 
Rac afar ystaenaƀt. 
Kychwedyl am dodyƀ 
O leutired deheu. 
Traeth rieu goleu haelon. 
Nyth y ogyfeirch o chwynogyon. 
Am ryt or am gƀern y gatuaon. 
Ban berit kat ri rƀyf dragon. 
Billt na owillt biƀ rac mabon. 
O gyfaruot gƀrgun. 
Bu kalaned ned rei yn run. 
Bu llewenyd dybyd y vrein. 
Ban ymadraƀd gƀyr gƀedy nuchien 
Kat. nyt ef dieghis yscƀyt owein. 
Yscƀyt uolch ƀrthyat ygkat trablud. 
Ni reei warthec heb ƀyneb rud. 
Rudyon beuder biƀ a maƀr y rat. 
Gƀyar gorgolchel gƀarthyf iat. 
Ac ar ƀyneb gƀyn yd yr gaffat. 
Eurobell greulet genem dullyat 
Preid wenhƀys iolin. preid daresteinat. 
Preid rac taerurƀydyr taer gyffestraƀn. 
Preid pen gyfylchi. keig ar yscƀydaƀr. 
Maƀr discreinaƀr llafnaƀr am iat. 

Kat y rac owein maƀr. maƀr airat. 
Meindyd kƀydynt ƀy wyr yn amƀyn gƀlat.                                                    Fol. 19. v. 
Pan discynnƀys owein rac gƀenwlat. 
Yr echƀys gorerefein bud oe tat. 
 

XIX. 
KANU Y MED. XXIIII. 

 
GOLYCHAF wledic pendiuic pop wa. 
Gƀr agynheil ynef arglƀyd pop tra. 
Gƀr a wnaeth y dƀfyr Ɓ baƀb yn da. 
Gƀr a wnaeth pop llat ac ae llƀyda. 
Medhet maelgƀn mon ac an medwa. 
Ae vedgorn ewyn gƀerlyn gƀymha. 
As kynnull gƀenyn ac nƁs mƀynha. 
Med hidleit moleit molut Ɓ pop tra. 
Lleaƀs creadur a vac terra. 
A wnaeth duƀ Ɓ dyn yr Ɓ donha. 
Rei drut rei mut ef ae mƀynha. 
Rei gƀyllt rei dof douyd ae gƀna. 
Yn dillig vdunt yn dillat yda. 
Yn uƀyt yn diaƀt hyt vraƀt yt parha 
Golychafi wledic pendefic gƀlat hed. 
Y dillƀg elphin o alltuted. 
Y gƀr am rodes y gƀin ar cƀrƀf ar med. 
Ar meirch maƀr modur mirein eu gƀed. 
Am rothƀy etwa mal diwed. 
Trƀy vod duƀ y ryd trƀy enryded. 
Pump pemhƀnt kalan ygkyman hed. 
Elffinaƀc varchaƀc medhƀyrdy ogled. 
 

XX. 
KANU Y CƀRƀF. XXIIII. 

TEITHI etmynt 
Gƀr a gatƀynt gƀynt. 
Pan del yrihyd. 
Goruloedaƀc eluyd. 
Menhyt yn tragywyd. 
y s tidi a uedyd. 
Dylif deweint a dyd. 
Dyd ymamogaƀr. 
Nos ym orffowyssaƀr. 
Maswed auolhaƀr. 
y ƀrth wledic maƀr. 
Maƀr duƀ digones. 
Heul haf ae rywres. 
Ac ef digones. 
Bud coet amaes.                                                                                               Fol. 20. r. 
Galwetaƀr yraches 
Ar eilic aghymes. 
Galwettaƀr pop neges. 
Deus dymgƀares. 
Achyn dybydyn 
Llƀyth byt yr vnbryn. 
NƁ ellynt ronyn 
Heb gyfoeth mechteyrn. 
Ef ae taƀd yn llyn 
Hyny vo eginyn. 
Ef ae taƀd weith arall. 
Hyny vo yn vall. 
Dreuhaƀc dyderuyd. 
Dysgofac yr eluyd. 
Golchettaƀr Ɓ lestri. 
Bit groyƀ y vrecci. 
A phan vo anawell. 
Dydyccaƀr o gell. 
Dydyccaƀr rac rieu. 

Ykein gyfedeu. 
Nys gƀrthryn pop deu. 
Y mel ae goreu. 
Duƀ etuynt ynof. 
Yd vyd yn y vod 
Llaryaf yƀ trindaƀt. 
Gorƀyth medƀ medƀhaƀt. 
O vynut pyscaƀt 
O meint y godrefi. 
Grayan mor heli. 
Kyn traeth reuerthi. 
Grayan mor heli. 
Y dan tywaƀt. 
Am kud y ar teithiaƀc. 
Mi hun am gƀaraƀt. 
Ny digonir nebaƀt. 
Heb gyfoeth y trindaƀt. 
 
TEITHI etmygant. 
Yn tryffin garant 
Gallaƀc gallƀgyd. anchwant 
Sybƀll symaduant. 
Ban erdifel tanc. 
Neu nos cƀt dyuyd. 
Kwd dirgel rac dyd. 
A ƀyr kerd geluyd. 
Py gell kallonyd. 
Am dyro amde. 
Or parth pan dƀyre. 
Py dyduc llyƀ gayaf. 
Py gyt dechreu lle. 
Yn dewis echiaƀc. 
Ffus. ffons ffodiaƀc. 
Ef duhun hunaƀc. 

Ef gobryn karaƀc. 
Kymry kaernedaƀc. 
Ytat garadaƀc. 
Dear meneiuon. 
Dear mynaƀc mon. 
Maƀr erch anudon. 
Gƀenhƀys gƀallthirƁon. 
Am gaer ƀyragon. 
Pƀy a tal y keinon. 
Ae maelgƀn o von. 
Ae dyfyd o aeron.                                                                                            Fol. 20 v. 
Ae coel ae kanaƀon. 
Ai gƀrwedƀ ae veibon. 
Nyt anchward y alon. 
O ynyr ƀystlon. 
Ef kyrch kerdoryon. 
Se syberƀ seon. 
Neur dierueis i rin. 
Ymordei Vffin. 
Ymorhred gododin. 
Ys ceirurith kyfrenhin. 
Bran bore dewin. 
ƀyf kerdcnhin hen. 
ƀyf kyfreu lawen. 
Athraƀ ydygen. 
Meu molaƀt vrƁen. 
EirƁan eirƁoes. 
Llyminaƀc llumoes. 
Ruduedel auƀys. 
Rudyn ae llƁnvys. 
Kat yn hardnenƀys. 
Ynyr ae briwys. 
Kant kalan kynnƀys. 
Kant car amyuƀys. 



Llyfr Taliesin 68 

Gweleis wyr goruaƀr. 
A dygyrchynt aƀr . 
Gƀeleis waet ar llaƀr. 
Rac ruthyr cledyfaƀr. 
Glessynt escyll gƀaƀr. 
Escorynt vy waywaƀr. 
Trychant kalan kyman clotuaƀr. 
Ynyr ar tir yn wir cochaƀr. 
 

XXI. 
[ED]MIC DINBYCH 

 
ARCHAF y wen y duƀ plƀyf escori. 
Perchen nef allaƀr pƀyll uaƀr wofri. 
Aduƀyn gaer yssyd ar glaƀr gƀeilgi. 
Bit lawen ygkalan eiryan yri. 
Ac amser pan wna mor maƀr ƀrhydri. 
Ys gnaƀt gorun beird uch med lestri. 
Dydybyd gƀanec ar vrys dybrys idi. 
Adaƀ hƀynt y werlas o glas ffichti. 
Ac am bƀyf o deƀs dros vygwedi. 
Pan gattƀyf amot kymot athi. 
Aduƀyn gaer yssyd ar llydan llyn. 
Dinas diachor mor ae chylchyn. 
Gogyfarch ty prydein kƀd gygein hyn. 
Blaen llyn ap erbin boet teu voyn.                                                                   Fol. 21. r. 
Bu goscor a bu kerd yn eil mehyn. 
Ac eryr uch ƀybyr allƀybyr granwyn. 
Rac vd felyc nac escar gychwyn. 
Clot wascar a gƀanar yd ymdullyn. 
Aduƀyn gaer yssydd ar ton naƀuet. 
Aduƀyn eu gƀerin yn ymwaret. 
NƁ wnant eu dƀyn uyt trƀy veuylhaet. 
Nyt ef eu defaƀt bot yn galet. 



Llyfr Taliesin 69 

NƁ llafaraf eu ar vyntrƀydet. 
Noc eillon deutraeth gƀell kaeth dyfet. 
Kyweithyd o ryd wled waretret. 
Kynnƀys rƀg pop deu goreu kiwet. 
Aduƀyn gaer yssydd ae gƀna kyman. 
Medut a molut ac adar bann. 
Llyfyn y cherdeu yn y chalan. 
Am arglƀyd hywyd heƀr eiran. 
Kyny vynet yn y adƀyt yn deruin llan. 
Ef am rodes med a gƀin o wydrin ban. 
Aduƀyn gaer yssyd yn yr eglan. 
Atuƀyn y rodir y paƀb Ɓ ran. 
Atwen yn dinbych gorwen gƀylan. 
Kyweithyd wleidud ud erlyssan. 
Oed ef vyn defaƀt i nos galan. 
Lledyfaƀt y gan ri ryfel eiran. 
Allen lliƀ ehoec a medu prein. 
Hyny uƀyf tauaƀt ar ƀeird prydein. 
Aduƀyn gaer yssydd ae kyffrƀy kedeu. 
Oed meu y rydeu adewissƀn. 
NƁ lafarafi deith reith ryscatƀn. 
NƁ dyly kelenic nƁ ƀyppo hƀn. 
Yscriuen brydein bryder briffƀn. 
Yn yt wna tonneu eu hymgyffrƀn. 
Pereit hyt pell y gell atreidƀn 
Aduƀyn gaer yssyd yn ardƀyrein.                                                                   Fol. 21. v. 
Gochaƀn y medut y molut gofrein. 
Adufƀyn areu hor escor gynfrein. 
Godef gƀrych dymbi hir Ɓhadein. 
Dychyrch bar karrec crec mor ednein. 
Llit ymyƀn tyghet treidet trath amein. 
A bleidut gorllƀyt goreu affein. 
Dimpyner O duch llat pƀy llad cofein. 
Bendith culƀyd nef gytlef afein. 

Arnyn gƀnel yn vrowyr gorƀyr owein. 
Aduƀyn gaer yssyd ar lan lliant. 
Aduƀyn yt rodir y paƀb Ɓchwant. 
Gogyfarch ti vynet boet teu uƀyant. 
Gƀaywaƀr ryn rein a derllyssant. 
Duƀ merchyr gƀelƁs wyr ygkyfnofant. 
Dyfieu bu gƀartheu a amugant. 
Ac yd oed vriger coch ac och ardant. 
Oed lludued vyned dyd y doethant. 
Ac am gefyn llech vaelƀy kylchƀy Vriwant. 
Cƀydyn ygan gefyn llu o garant. 
 

XXII. 
PLAEU YR REIFFT. X. C. 

 
EFREI etuyl ar veib israel 
Vchel enuryt. 
Kyt rif dilyn 
Rydyn esseyn. 
Rygadƀys duƀ dial 
Ar plƀyf pharaonus. 
Dec pla poeni 
Kyn eu bodi. 
Ymor affƀys. 
Kyssefinpla pyscaƀt difa. 
Dignaƀt annƀyt. 
Eilpla llyffeint lluossaƀc. 
Lleƀssynt ffronoed. 
Tei a threfneu 
Athyleeu 
Achelleu bƀyt. 
Tryded gƀydbet 
Gƀychyr gohoget gƀalatƀyt. 
Petwar iccwr 

Cur am ystyr edynogyon. 
Eil kyguhaes 
Ffrƀyth coet a maes 
Cuƀt kylyon. 
Pymhet bƀystnon. 
Ar holl vibnon 
Egiption. 
Belsit milet 
O trƀm allet                                                                                                     Fol. 22. r. 
Deritolyon. 
Chwechet heb eu. 
Chwyssic crugeu 
Creitheu moryon. 
Seithuet taryan 
Kynllysc athan 
A glaƀ kynƀyt. 
Gƀynt gordiberth. 
Ar deil a gƀyd. 
ƀythuet lloscus. 
Llydan eu clust. 
Blodeu kyfys. 
Naƀuet aruthyr 
Diuedlaƀc vthyr 
Doniaƀc nofus. 
Du tywyllƀc 
Drem aneglƀc 
Egiptius. 
Dec veinyoeth 
Mƀyhaf gƀynyeith 
Ar plƀyf kynrein. 
Grist iessu christ ioni grein. 
Hut ynt clydƀr. 
Chwechant milƀr 
Milet efrei. 

XXIII. 

TRAƀSGANU KYNAN 
GARWYN. M. BROCH. 

 
KYNAN kat diffret 
Amarllofeis lcet. 
Kanyt geu gofyget. 
Gƀrthelgƀn trefbret. 
Kant gorƀyd kyfret 
Aryant eu tudet. 
Gant lleng ehoec 
O vn ovaen gyffret. 
Cant armell ym arffet 
A phympƀnt cathet. 
Cledyf gƀein karrec 
Dyrngell gƀell honeb. 
Cant kynan kaffat. 
Kas anwelet 
Katellig ystret. 
Kat anyscoget. 
Kat ar ƀy kyrchet. 
Gƀaywaƀr ebrifet. 
Gƀenhƀys aladet. 
A lafyn gƀyarlet. 
Kat y mon maƀr tec. 
Eglyt amolet. 
Tra menei mynet 
Gƀorƀyd a gƀorgret. 
Kat ygcruc dymet. 
Aercol ar gerdet. 
Nac ny rywelet. 
Y biƀ rac ffriƀ neb. 
Mab brochuael brolet. 

Eidywet eidunet. 
Kernyƀ kyfarchet. 
Ny maƀl ieu tyghet. 
Dystƀc aghyffret 
Ynyd am iolet. 
Mygkynnelƀ o gynan. 
Kadeu ergnnan. 
Aeleu fflam lydan. 
Kyfƀyrein maƀrtan. 
Kat yg wlat brachan. 
Katlan godaran. 
Tegyrned truan. 
Crinyt rac kynan.                                                                                            Fol. 22. v. 
Lluryc yn ymwan. 
Eissor llyƀ heechan. 
Kyngen kymangan 
Nerthi ath wlat lydan. 
Kigleu ymdidan. 
Paƀb yny gochvan. 
Kylch byt goch gƀochuan. 
Keithynt dy gynan. 
 

XXIV. 
LATH MOESSEN. 

 
O pop aduer y torof uroder dychyfaeraƀt. 
Bud adefic. y grist gƀledic dogyn volaƀt. 
DƁ bƀyth duƀ kein. yn arffet meir y heissoraƀt. 
Hynt gƀiryoned kyflaƀn rihed kynnelƀ o honaƀƁt. 
Gƀyeiliesse dy pobyl iude. dychyfaeraƀt. 
Hu gelwir lleu o luch aleho yr eu pechaƀt. 
Deheu ren mynyd adien mƀyn kyfundaƀt. 
Yn ran eluyd yn temhyl selyf seil o gyffraƀt. 
Gofunet gƀas colofyn dias ffest fflemychaƀt. 

Paradƀys drƀs. bugeil deƀs duun gƀledychaƀt. 
Neu rygigleu gan proffƀydeu lleenaƀc. 
Geni iessu a rydarfu. hyt y uuched. 
A uei uuched y pop ried bƀyt paraƀt. 
Kyn perissit bei mi prytƀn periƀlaƀt. 
Ry duc claer nyt. dayar a yspeidaƀt. 
Ar vor diffƀys pan disgynnƀys dy amgyffraƀt. 
Gƀlat priodaƀr nys duc mƀynuaGr bei im oho honaƀt. 
Meint dy godet boet imdy rat. gƀyeil iesse 
Arat iessu llathyr y blodeu. 
Maƀr gƀyrth yn y vryt o duƀ donyeu. 
Ef oed ygnat. ygnat oed ef. dewin diheu. 
Gƀr y cussyl i pop vfyd rac geu. 
Ef yssyd gafael clayar nifer toeu. 
Cunlleith y luyd deheu. 
Y mal bƁdeƀin dilit o lu lloneit.                                                                      Fol. 23. r. 
Hubyd y gƀrth vn mab meir moli reen. 
Huarwas gƀas o duƀƁ treidas pet wyr pet gƀiryon. 
Dy rac afael kyfoet coet kyflaƀn. 
Lledyssit gein o arffet iessu. 
Rud ny popon moch y dyscat 
O rodi rat rex meibon. 
Newyd anaƀ nƁ maƀr glywant dynyadon. 
Guir y rat gƀas porthyant heb ƀr adon. 
Dygƀerthydyd pop vchis rac derwydon. 
Nudris ny widyn llarychwel gƀelet mabon. 
Dydugant thus ac eur delus o ethiopia. 
O duƀ gorden a duƀ reen rex meneifon. 
Herot gystic nƁ bu godic. y geleudon. 
Dy poenedic gƀallat peues perchen rneibon. 
Pan aeth dofyd parth pan dillyd 
Nilus habed. ryduc herot. annƀyt gayafaƀl. 
Kyflaƀn vonhed. ygkaer nazared 
Nyt aeth peues perchen anaƀ. 

Byt adebryat hu bƀyf yth rat tut gorchordeon. 
Geni douyd dyduc perchen lleg egylyon. 
 

XXV. 
CAN Y MEIRCH 

 
TORRIT anuyndaƀl 
Tuth iaƀl dan yscaƀl. 
Ef iolen o duch llaƀr 
Tan tanhƀytin gƀaƀr 
Uch awel uchel 
Uch no phop nyfel. 
Maƀr y anyfel. 
NƁ thric y gofel , 
No neithaƀr llyr. 
Llyr llƀybyr y tebyr 
Dy var ygkynebyr . 
Gƀaƀr gƀen gƀrthuchyr. 
ƀrth waƀr ƀrth wrys 
ƀrth pap heuelis. 
ƀrth heuelis nƀython 
ƀrth pedyr afaon. 
Ardƀyreafi a varn gƀrys 
Kadarn trydar dƀfyn y gas.                                                                             Fol. 23. v. 
Nyt mi gƀr llƀfyr llƀyt 
Crƀybyr ƀrth clƀyt. 
Hut vyn deu garant. 
Deu dich uar dichwant 
Om llaƀ yth laƀ dyt dƀy dim. 
Trithri nodet 
Atcor ar henet. 
Amarch mayaƀc. 
A march genethaƀc. 
A march karadaƀc. 

Kymrƀy teithiaƀc. 
A march gƀythur. 
A march gƀardur. 
A march arthur. 
Ehofyn rodi cur. 
A march taliessin. 
A march lleu letuegin. 
A phebyr llei llƀynin. 
A grei march cunin. 
Kornan kyneiwaƀc 
A wyd awydaƀc. 
Du moreod enwaƀc. 
March brƀyn bro bradaƀc. 
Ar tri carn aflaƀc. 
Nyt ant hynt hilaƀ. 
Kethin march keidaƀ. 
Carn avarn arnaƀ. 
Yscƀydurith yscodic. 
Gorƀyd llemenic. 
March ryderch rydic. 
Llƀyt lliƀ elleic. 
A llamrei llaƀn elwic. 
Affroenuoll gƀyrenhic 
March sadyrnin. 
A march custenhin. 
Ac ereill yn trin 
Rac tir all gƀin. 
Henwyn mat dyduc. 
Kychwedyl o hiraduc. 
Bum hƀch bum bƀch 
Bum syƀ bum sƀch. 
Bum bann bum banhƀch. 
Bum gaƀr ym rythƀch. 
Bum llif yn eirth 

Bnm ton yn egheirth. 
Bum yscafyn ysceinat dilyƀ. 
Bum kath pennrith ar tri phren. 
Bum pell. bum pen. 
Gafyr ar yscaƀ pren. 
Bum garan gƀala gƀelet golƀc. 
Tragƀres milet moryal. 
Katwent kenedyl da. 
Or yssyd is awyr gƀedy kassolƀn. 
Nyt byƀ ormod meint am gƀyr.3 

 
XXVI. 

Y GOVEISWS BYD 
 
Y gofeissvys byt. Bu deu tec arwlat gƀledyehyssit.                                        Fol. 24. r. 
Bu haelhaf berthaf or ryanet. 
Bu terƀyn gƀenƀyn gƀae y gywlat. 
Ef torres ar dar teir gƀeith ygkat. 
Ae ef ny vyd eorgƀyd y wlat dar plufaƀr 
Pebyr peli athrechƀys coet gyrth y godiwaƀd 
Alexander. yn hual eurin gƀae a garcharer 
Ny phell garcharƀyt. agheu dybu 
Ae lle ef kafas ergyr o lu 
Neb kynnoe ef ny darchaƀd 
Myued bed berthrƀyd or adƀyndaƀt 
Hael alexander ae kymerth yna. 
Gƀlat syr a siryoel a gƀlat syria 
A gƀlat dinifdra. a gƀlat dinitra. 
Gƀlat pers a mers a gƀlat y kanna. 
Ac ynyssed pleth a phletheppa. 
A chiƀdaƀt babilon ac agascia 
                                                 
3 A leaf of the MS. appears to be wanting between this and the following 
poem, but there is some indication that the leaf had been taken out at the 
time the MS. was written.  

Maƀr a gƀlat galldarus bychan y da. 
Hyt yd ymduc y tir tywarch yna 
Ac yt wnahont eu bryt ƀrth eu helya 
y wedant gƀystlon y europa. 
Ac anreithaƀ gƀladoed gƀyssy oed terra. 
Gƀythyr gƀenynt wraged gordynt yma. 
Bron loscedigyon gƀyled gƀastra. 
O gadeu afor pan atrodet 
Digonynt brein gƀneint pen brithret 
y milwyr mageidaƀn pan attrodet. 
Neu wlat yth weisson ti pan diffydet. 
N y byd yth escor escor lludet. 
Rac gofal yr hual ae agalet 
Milcant riallu a uu varƀ rac sychet. 
Eu geu gogƀilleu ar eu milet. 
As gƀenƀynƀys y was kyn noe trefret. 
Kyn no hyn bei gƀell digonet. 
Ym harglƀyd gƀlatlƀyd gƀlat gogonet.                                                          Fol. 24. v. 
Vn wlat ior oror goreu ystlyned. 
Diwyccƀyf digonƀyf poet genhyt ty gyffret. 
Ar saƀl am clyƀ poet meu eu hunet. 
Digonƀynt ƀy vod duƀ kyn gƀisc tytwet. 
 

XXVII. 
LLURYG ALEXANDER 

 
AR claƀr eluyd y gystedlyd ny ryanet. 
Teir person duƀ. vn mab adƀyn terƀƁn trinet. 
Mab yr dƀydit. mab yr dyndit. vn mab ryued. 
Mab duƀ dinas. mab gƀen meirgƀas. mat gƀas gƀelet. 
Maƀr y orden. maƀr duƀ reen ran gogonet. 
O hil ade ac abrahe yn ryanet. 
O hil dofyd dogyn dƀfynwedyd llu ryanet. 
DƁduc o eir deill abydeir o pop aelet. 

Pobyl ginhiaƀc. goec gamwedaƀc salƀ amnƁned. 
Rydrychafom erbyn trindaƀt gƀedy gƀaret. 
Croes crist yn glaer. lluryc llachar rac pop aelat. 
Rac pop anuaƀs poet yn dilis dinas diffret. 
 

XXVIII. 
ANRYVEDODAU ALEXANDER 

 
RYFEDAF na chiaƀr 
Adef nef y laƀr 
O dyfot rƀyf gaƀr 
Alexander maƀr. 
Alexftnder magidaƀr. 
Heƀys hayarndaƀn 
Cledyfal anwogaƀn. 
Aeth dan eigƁaƀn. 
Dan eigaƀn eithyd 
Y geisiaƀ keluydyt. 
A geisso keluydyt 
Bit o iewin y vryt. 
Eithyd oduch gƀynt. 
Rƀg deu grifft ar hynt 
Y welet dremynt. 
Dremynt aweles 
Pressent nƁ chymes. 
Gƀeles ryfedaƀt. 
Gorllin gan pyscaƀt. 
A eidunƀys y ny vryt.                                                                                      Fol. 25. r. 
A gafas or byt. 
A heuyt oe diwed 
Gan duƀ trugared. 
 

XXIX. 
LLATH MOESEN 

AD duƀ meidat duƀ dofydat dewin trugar. 
Maƀr enwerys pau ym nodeist i trƀy tonyar. 
Toruoed moessen gƀledic reen gƀae eu hescar. 
Ys arganfu perif aelu reglyt y par. 
Ac y voraƀc a orugost newyd y par. 
Neur dineuƀy trƀy ryferthƀy a uaƀd adar. 
Adrycheif heul hyt gollewein y bu dayar. 
Ti a nodyd a rygeryd o pop karchar. 
Namyn toruoed teryd eu gaƀr trƀm eu dear. 
A naƀd ninheu rac adƀydeu uffern anwar. 
Ad duƀ meidat duƀ dofydat dewin trugar. 
Ys teu ti wlat nef. ys ƀrth tagnef it y kerƁ. 
Nyt oes Iudet nac eissywet yth wlat dofyd. 
NƁ pherir neb ny byd escar neb Ɓƀ gilyd. 
Mi a wƁdƁon beis deallƀn rac kewilyd. 
Karu o honaƀt y Ian trindaƀt o neb keluyd. 
Beird ach gogan. ƀynt acharan yn tragywyd. 
NƁ bu agƀael y rodeist israel. yn llaƀ dauyd. 
Alexander keffei llaƀer nifer y wyr. 
Nyt ef nerthas onƁ chafas dy gerenhyd. 
Ae vƁdinoed ae vaƀr gadeu ae gamluyd. 
Pan doethant yr dayar buant dear eu dihenyd. 
Selyf ygnat a gennis gƀlat. bu gƀell noc yd. 
Mab teyrnon. bu gnaƀt berthon oe gyweithyd. 
Iago feibon a uu verthon ar eu heluyd. 
A dygymuant arannyssant trƀy eir dofyd. 
Auel wirƁon a uu lƀydon a gymyrth ffyd.                                                      Fol. 25. v. 
Y vraƀt kaim bu diwerin drƀc y gussyl. 
Aser a soyƀ yn awyr loyƀ eu kyweithyd. 
Seren agel a dƀyn nifer rac eu milwyr. 
A llath voessen ef ae toruoed ar eu heluyd. 
Rudech dalen vd eilladem vd ei genhym. 
Llafar amut a doeth a drut as diwygyd. 
Gƀledic cƀd vn cƀd dirperyan dihend. 

Molaf inheu pressƀyl toruoed adef menwyt. 
Molaf inheu adaƀt goreu goreilenƀ byt. 
Prif teyrnas a duc ionas o perued kyt; 
Kiƀdaƀt niniuen bu gƀr llawen pregethyssit. 
Riein tra mor bu kyscaƀt ior yscoryssit. 
Ac auaria meir merch anna maƀr y phenyt. 
Yr dy haeled a thrugared vechteyrn byt. 
An bƀym ninheu ynef kaereu kynnƀys genhyt. 
 
 

XXX. 
PREIDAU ANWVYN 

 
GOLYCHAF wledic pendeuic gƀlat ri. 
Py ledas y pennaeth dros traeth mundi. 
Bu kyweir karchar gweir ygkaer sidi. 
Trƀy ebostol pƀyll a phryderi. 
Neb kyn noc ef nyt aeth idi. 
Yr gadƀyn tromlas kywirwas ae ketwi. 
A rac preideu annƀfyn tost yt geni. 
Ac yt uraƀt parahaƀt yn bard wedi. 
Tri lloneit prytwen yd aetham ni idi. 
Nam seith ny dyrreith o gaer sidi. 
Neut ƀyf glot geinmyn cerd o chlywir. 
Igkaer pedryuan pedyr y chwelyt. 
Ygkynneir or peir pan leferit.                                                                          Fol. 26. r. 
O anadyl naƀ morƀyn gochyneuit. 
Neu peir pen annƀfyn pƀy y vynut. 
Gƀrym am y oror a mererit. 
Ny beirƀ bƀyt llƀfyr ny rytyghit. 
Cledyf lluch lleaƀc idaƀ rydyrchit. 
Ac yn llaƀ leminaƀc yd edewit. 
A rac drƀs porth vffern llugyrn lloscit. 
A phan aetham ni gan arthur trafferth lethrit. 

Namyn seith ny dyrreith o gaer vedwit. 
Neut ƀyf glot geinmyn kerd glywanaƀr. 
Igkaer pedryfan ynys pybyrdor. 
Echƀyd a muchyd kymysgetor. 
Gƀin gloyƀ eu gƀiraƀt rac eu gorgord. 
Tri lloneit prytwen yd aetham ni ar vor. 
Namyn seith ny dyrreith o gaer rigor. 
Ni obrynafi lawyr llen llywyadur 
Tra chaer wydyr ny welsynt ƀrhyt arthur. 
Tri vgeint canhƀr a seui ar y mur. 
Oed anhaƀd ymadraƀd ae gwylyadur. 
Tri lloneit prytwen yd aeth gan arthur. 
Namyn seith ny dyrreith o gaer golud. 
Ny obrynaf y lawyr llaes eu kylchƀy. 
Ny ƀdant ƀy py dyd peridyd pƀy. 
Py aƀr y meindyd y ganet cƀy. 
Pƀy gƀllaeth ar nyt aeth doleu defƀy, 
Ny ƀdant ƀy yr ych brych bras y penrƀy. 
Seith vgein kygƀng yny aerƀy. 
A phan aetham ni gan arthir auyrdol gofƀy, 
Namyn seith ny dyrreith o gaer vandƀy. 
Ny obrynaf y lawyr llaes eu goheu. 
Ny ƀdant py dyd peridƁd pen. 
Py aƀr y meindyd y ganet perchen.                                                                Fol. 26. v. 
Py vil a gatwant aryant y pen. 
Pan aetham ni gan arthur afyrdƀl gynhen. 
Namyn seith ny dyrreith a gaer ochren. 
Myneich dychnut val cunin cor. 
O gyfranc udyd ae gƀidan hor. 
Ae vn hynt gƀynt ae vn dƀfyr mor. 
Ae vn ufel tan tƀrƀf diachor. 
Myneych dychnut val bleidaƀr. 
O gyfranc udyd ae gƀydyanhaƀr 
Ny ƀdant pan yscar deweint a gƀaƀr, 

Neu ƀynt pƀy hynt pƀy y rynnaƀd. 
Py ya diua py tir a plaƀd. 
Bet sant yn diuant a bet allaƀr. 
Golychaf y wledic pendefic maƀr. 
Na bƀyf trist crist am gƀadaƀl. 
 

XXXI. 
GWAITH GWENYSTRAD 

 
ARƀYRE gƀyr katraeth gan dyd. 
Am wledic gƀeith uudic guarthegyd. 
Vryen hƀn an,vaut eineuyd. 
Kyfedeily teyrned ae gofyn 
Ryfelgar. rƀysc enwir ruyf bedyd. 
Guyr prƁdein adƀythein yn lluyd. 
Gƀen ystrat ystadyl kat kynygyd. 
Ny nodes na maes na choedyd 
Tut achles dyormes pan dyuyd. 
Mal tonnaƀr tost eu gaƀr dros eluyd. 
Gƀelais wyr gƀychyr yn lluyd. 
A gƀedƁ boregat briƀgic. 
Gweleis i tƀrƀf teirffin traghedic. 
Gƀaed gohoyƀ gofaran gochlywid 
Yn amƀyn gƀen ystrat y gƀelit 
Gofur hag agƀyr llaƀr lludedic. 
Yn drƀs ryt gƀeleis Ɓ wyr lletrudƁon. 
Eiryf dillƀg y rac blaƀyr gofedon.                                                                   Fol. 27. r. 
Vnynt tanc gan aethant golludyon. 
Llaƀ ygcroes gryt y gro garanwynyon. 
Kyfedƀynt y gynrein kyƀyn don. 
Gƀanecaƀr gollychynt raƀn eu kaffon. 
Gƀeleis i wyr gospeithic gospylat. 
A gƀyar a uaglei ar dillat. 
A dulliaƀ diaflym dƀys ƀrth kat 

Kat gƀortho ny buffo pan pƀyllatt 
Glyƀ reget reuedaf i pan ueidat. 
Gƀeleis i ran reodic am vryen. 
Pan amƀyth ae alon. yn llech Wen 
Galystem. y ƀytheint oed llafyn 
Aessaƀr gƀyr goborthit ƀrth aghen. 
Awyd kat a diffo eurwyn. 
Ac yny vallƀyf y hen 
Ym dygyn agheu aghen. 
Ny bydif yn dirwen. 
Na molƀyf i vryen. 
 

XXXII. 
I URIEN REGED 

 
VRYEN yr echƀyd. 
Haelaf dyn bedyd. 
Lliaƀs a rodyd 
Y dynyon eluyd. 
Mal y kynnullyd 
Yt wesceryd. 
Llawen beird bedyd 
Tra vo dy uuchyd. 
Ys mƀy llewenyd 
Gan clotuan clotryd. 
Ys mƀy gogonyant 
Vot vryen ae plant. 
Ac ef yn arbennic 
Yn oruchel wledic. 
Yn dinas pellennic. 
Yn keimyat kynteic 
Lloegrƀys ae gƀydant 
Pan ymadrodant. 
Agheu a gaƀssant. 

A mynych godyant. 
Llosci eu trefret 
Adƀyn eu tudet 
Ac eunƀnc collet 
A maƀr aghyffret 
Heb gaffel gƀaret. 
Rac vryen reget. 
Reget diffreidyat 
Clot ior agor gƀlat 
Vy mod yssd arnat. 
O pop erclywat 
Dƀys dy peleitrat. 
Pan erclywat kat. 
Kat pan y kyrchynt                                                                                          Fol. 27. v. 
Gƀnyeith awneit 
Tan yn tei kyn dyd 
Rac vd yr echƀyd. 
Yr echƀyd teccaf 
Ae dynyon haelhaf. 
Gnaƀt eigyl heb waessaf. 
Am teyru gleƀhaf. 
Gleƀhaf eissyllyd 
Tydi goreu yssyd. 
Or a uu ac auyd 
Nyth oes kystedlyd. 
Pan dremher arnaƀ 
Ys ehalaeth y braƀ. 
Gnaƀt gƀyled ym danaƀ 
Am teyrn gocnaƀ. 
Am danaƀ gƀyled. 
A lliaƀs maranhed 
Eu teyrn gogled 
Arbenhic teyrned. 
Ac yn y vallƀyf hen 

Ym dygyn agheu aghen. 
Ni bydif ym dirwen 
Na molƀyfi vryen. 
 

XXXIII. 
I URIEN 

 
EGGORFFOWYS 
Can rychedƀys 
Parch ach vinnlƀys. 
A med meuedƀys. 
Meuedƀys med 
Y oruoled 
A chein tired 
Imi yn ryfed. 
Aryfed maƀr 
Ac eur ac aƀr. 
Ac aƀr achet 
Achyfriuet 
Achyfriuyant. 
A rodi chwant. 
Ohwant oe rodi 
Yr vy llochi. 
Yt lad yt gryc 
Yt vac yt vyc. 
Yt vyc yt vac 
Yt lad yn rac. 
Racwed rothit 
Y veird y byt. 
Byt yn geugant 
Itti yt wedant 
ƀrth dy ewyllis. 
Duƀ ryth peris 
Rieu ygnis 

Rac ofyn dybris. 
Annogyat kat 
Diffreidyat gƀlat. 
Gvlat diffreidyat. 
Kat annogyat. 
Gnaƀt am danat 
Tƀrƀf pystylat. 
Pystalat tƀrƀf 
Ac yuet cƀrƀf. 
Kƀrƀf oe yfet 
A chein trefret 
A chein tudet 
Imi ryanllofet. 
Llƀyfenyd van.                                                                                                Fol. 28. r. 
Ac eirch achlan 
Yn vn trygan 
Maƀr a bychan 
Taliessin gan 
Tidi ae didan. 
Ys tidi goreu 
Or a gigleu 
Y ƀrd lideu. 
Molaf inheu 
Dy weithredeu. 
Ac yny vallƀyf hen 
Ym dygyn agheu aghen. 
Ni bydif ym dirwen 
Na molƀyf vryen. 
 

XXXIV. 
I URIEN 

 
AR vn blyned 
Vn yn darwed 

Gƀin a mall a med 
A gƀrhyt diassed 
Ac eilewyd gorot. 
A heit am vereu 
Ae pen ffuneu 
Ae tec gƀydua eu 
Ei paƀb oe wyt 
Dyfynt ymplymnƀyt. 
Ae varch y danaƀ 
Yg godeu gƀeith mynaƀ. 
A chwanec anaƀ 
Bud am li am laƀ. 
ƀyth vgein vn lliƀ 
O loi a biƀ. 
Biƀ blith ac ychen 
A phop kein agen 
Ny bydƀn lawen 
Bei lleas vryen. 
ys cu kyn eithyd 
Yeis kygryn kygryt. 
A briger meu olchet 
Ac elor y dyget 
A gran gƀy ar llet 
Am waet gƀyr gonodet. 
A gƀr bƀrr bythic. 
A uei wedƀy wreic 
Am ys gƀin ffeleic 
Am ys gƀin mynyc gyltƀn. 
Am sorth am porth am pen 
Kyn na phar kyfƀyrein. 
Kymaran tauaƀ 
Gƀas y drƀs gƀarandaƀ 
Py trƀst ae dayar a gryn 
Ae mor a dugyn. 

Dy gƀynyc ychyngar ƀrth y pedyt. 
Ossit vch ymryn 
Neut vryen ae gryn. 
Ossit uch ym pant 
Neut vryen ae gƀant. 
Ossit vch y mynyd 
Neud vryen a oruyd. 
Ossit vch yn riƀ 
Neut vryen ae briƀ. 
Ossit vch ygclaƀd 
Neut vryen a blaƀd.                                                                                         Fol. 28. v. 
Vch nynt vch as 
Vch ympop kamas. 
Nac vn treƀ na deu 
Ny naƀd y rac eu. 
Ny bydei ar newyn 
A phreideu yn y gylchyn. 
Gorgoryaƀc gorllassaƀc gorlassar. 
Eil agheu oed y par. 
Yn llad y escar. 
Ac yny vallƀyfi hen 
Ym dygyn agheu aghen. 
Ni bydif ym dyrwen. 
Na molƀyf vryen. 
 

XXXV. 
GƀEITH ARGOET LLƀYFEIN. KANU VRYEN. 

 
E BORE Duƀ sadƀrn kat uaƀr a uu, 
Or pan dƀyre heul hyt pan gynnu. 
Dygryssƀys flamdƀyn yn petwar llu. 
Godeu a reget y ymdullu. 
Dyuƀy o argoet hyt ar vynyd. 
Ny cheffynt eiryos hyt yr vndyd. 

Atorelwis flamdƀyn vaƀr trebystaƀt. 
A dodynt yggƀystlon a ynt paraƀt. 
Ys attebƀys. owein dƀyrein ffossaƀt. 
Nyt dodynt nyt ydynt nyt ynt paraƀt. 
A cheneu vab coel bydei kymƀyaƀc. 
Leƀ kyn astalei oƀystyl nebaƀt. 
Atorelƀis vryen vd yr echƀyd. 
O byd ymgyfaruot am garenhyd. 
Dyrchafƀn eidoed oduch mynyd. 
Ac amporthƀn ƀyneb oduch emyl. 
A gyrchafƀn peleidyr oduch pen gƀyr. 
A chyrchƀn ffiamdƀyn yn y luyd. 
A lladƀn ac ef ae gyweithyd. 
A rac gƀeith argaet llƀyfein 
Bu llawer kelein. 
Rudei vrein rac ryfel gƀyr. 
A gƀerin a grƁssƀys gan einewyd. 
Arinaf y blƀydyn nat ƀy kynnyd. 
Ac yny vallƀyf y hen 
Ym dygyn agheu aghen. 
Ny bydif ym dyrwen 
Na molƀyf vryen. 
 

XXXVI. 
I URIEN 

 
ARDƀYRE reget rysed rieu.                                                                           Fol. 29. r. 
Neu ti rygosteis kyn bƀyf teu. 
Gnissynt kat lafnaƀr a chat vereu. 
Gnissynt wyr ydan kylchƀyaƀr. lleeu 
Goƀy gƀyn gƀylein ymathren 
Ny mat vrƀytiƀyt. ri nƁ mat geu 
Yd ymarmerth gƀledic ƀrth kymryeu. 
Nys gyrr neges y geissaton 

Gachaƀn marchaƀc mƀth molut gƀryon. 
O dreic dylaƀ adaƀ doethaƀ don. 
Yn y doeth vlph yn treis ar y alon. 
Hyny doeth vryen yn edyd yn aeron. 
Ny bu kyfergyryat ny bu gynnƀys. 
Talgynaƀt vryen y rac powys 
Ny bu hyfrƀt brƀt echen gyrrƀys 
Hyueid a gododin a lleu towys. 
Deƀr yn emnyned a theith gƀyduƀys 
Diueuyl dydƀyn ygƀaet gƀyden. 
A weles llƀyuenyd. vdyd kygryn. 
Yn eidoed kyhoed yn eil mehyn 
Kat yn ryt alclut kat ym ynuer. 
Kat gellaƀr breƀyn. kat hireurur. 
Kat ym prysc katleu kat yn aberioed 
Y dygyfranc a dur breuer maƀr 
Kat glutuein gƀeith pen coet 
Llƀyth llithyaƀc cun ar ormant gƀaet. 
Atueilaƀ gƀyn gouchyr kyt mynan 
Eigyl edyl gƀrthryt. 
Lletrud a gyfranc ac vlph yn ryt 
Gƀell ganher gƀledic pyr y ganet y vd. 
Prydein pen perchen broestlaƀn y vd. 
Nyt ymduc dillat na glas na gaƀr 
Na choch nac ehoec vyc mor llaƀr. 
Nyt ardodes y vordƀyt dros vael maelaƀr 
Veirch o genedyl vrych mor greidiaƀl.                                                           Fol. 29. v. 
Haf ydan ayaf ac araf yn llaƀ. 
A ryt a rotwyd eu harƀylaƀ. 
A gƀest y dan geird ac ymdƀyraƀ. 
Ac hyt orffen byt edrywyt kaƀ. 
Gofydin goyscub. dyhaƀl am delƀ 
Dileƀr am leuuereu. neu vi erthycheis 
Yneis rac hƀyd peleidyr ar yscƀyd. 

Yscƀyt yn llaƀ godeu a reget yn ymdullyaƀ. 
Neu vi a weleis ƀr yn buarthaƀ. 
Sarff soned virein segidyd laƀr. 
Neu vi gogƀn ryfel yd argollaƀr. 
Ar meint a gollƀyf y argollaƀr. 
Neu vi neu ym gorƀyth medu medlyn 
Gan hyfeid hr hyƀst dilyn 
Neu vi neu yscenhedeis kyscaƀt gƀeithen 
Dithrychƀys vy rieu radeu lawen 
Gƀasca gƀlat da. ƀrth uruƀyn. 
Ac yny vallƀyf y hen 
Ym dygyn agheu aghen. 
Ny bydif ym dirwen 
Na molƀyf vryen. 
 
 

XXXVII. 
YSPEIL TALIESSIN. KANU VRYEN. 

 
EG gƀrhyt gogyfeirch yntrafferth 
Gƀaetƀyf awellƀyf ynkerth 
Wir gƀeleis i rac neb nym gƀeles 
Pop annƀyl. ef diwyl y neges. 
Gƀeleis i pasc am leu am lys. 
Gƀeleis i deil O dy fyn adowys. 
Gƀeleis i keig kyhafal y blodeu. 
Neur weleis vd haelhaf y dedueu. 
Gƀeleis i lyƀ katraeth tra maeu 
Bit vy nar nƀyhachar kymryeu 
Gƀerth vy nat maƀr uyd y uud y radeu 
Pen maon milwyr amde. 
Preid lydan pren onhyt yƀ vy awen gƀen 
Yscƀydaƀr y rac glyƀ gloyƀ glas gƀen                                                           Fol. 30. r. 
Gleƀ ryhaƀt gleƀhaf vn yƀ vryen. 

Nym gorseif gƀarthegyd. gordear 
Goryaƀc gorlassaƀc gorlassar goriag a gordƀyre. 
Pop rei sag dileƀ du merwyd y mordei 
Vd tra blaƀd yn yd eloth vod. 
Vared melynaƀr yn neuad 
Maranhedaƀc. diffreidaƀc yll aeron. 
Maƀr y wyn y anyant. ac eilon 
Maƀr dyfal ial am y alon. 
Maƀr gƀrneth ystlylled Ɓ vrython. 
Mal rot tanhƀydin dros eluyd. 
Mal ton teithiaƀc llƀyfenyd. 
Mal kathyl kyfliƀ gƀen a gƀeithen. 
Val mor mƀynuaƀr yƀ vryen. 
Vn y egin echangryt gƀaƀr. 
Vn yƀ rieu rƀyfyadur a dyaƀr. 
Vn yƀ maon meirch mƀth miledaƀr. 
Dechreu mei ympowys bydmaƀr. 
Vn yƀ yn deuƀy pan ofƀy y werin. 
Eryr tir tuhir tythremyn. 
Adunsƀn y ar orƀyd ffysciolin 
Tut ynyeil gƀerth yspeil taliessin. 
Vn yƀ gƀrys gƀrs llaƀr a gorƀyd. 
Vn yƀ breyr benffyc y arglwyd. 
Vn yƀ hydgre hyd yn diuant. 
Vn yƀ bleid banadlaƀc anchwant. 
Vn yƀ gƀlat vab eginyr. 
Ac ƀnwed a vnsƀn katua ketwyr 
Vnsƀn y drƀc yieaian. 
A cheneu a nud hael a hirwlat y danaƀ. 
Ac os it ytƀydjf ynl gƀen. 
Ef gƀneif beird byt yn llawen. 
Kyn mynhƀyf meirƀ meib gƀyden 
Gƀaladyr gƀaed gƀenwlat ƀryen. 
 



Llyfr Taliesin 94 

XXXVIII. 
I WALAWG 

 
EN enƀ gƀledic nef garchordyon. 
Rychanaut rychƀynant y dragon. 
Gƀrthodes gogyfres gƀelydon                                                                        Fol. 30. v. 
Lliaƀs run a nudd anƀython. 
Ny golychaf an gnaƀt beird a vrython. 
Ryfed hael a sywyd sywedyd. 
Vn lle rygethlyd rygethlic 
Rydysyfaf rychanaf y wledic. 
Yny wlat yd oed ergrynic 
Nym gƀnel nys gƀnaf ec newic 
Anhaƀd diollƀg aƀdloed 
Ny diffyc y wledic ny omed. 
O edrych aƀdyl trƀm teyrned 
Yn y uyƀ nys deubyd bud bed. 
Ny dygonont hoffed oe buchynt. 
Kaletach yr arteith hael hynt. 
Toryf pressennaƀl tra phrydein 
Tra phryder rygohoyƀ rylyccraƀr 
Rylyccrer. rytharnaƀr rybarnaƀr. 
Rybarn paƀb y gƀr banher 
Ae ninat yn ygnat ac eluet. 
Nyr y gƀr dilaƀ y daeret 
Gƀas greit a gƀrhyt gotraet. 
Er eichaƀc gƀallaƀc yn llywet. 
Hƀyrwedaƀc gƀallaƀc artebet. 
Ny ofyn y neb a wnech ud 
Neut ym vd nac neut ych darwerther 
Teƀued yn diwed haf 
Nys kynnyd namyn chwech. 
Chwechach it gynan o hynnyd 
Chwedlaƀc trƀydedaƀc traeth dyd. 

Terned y gƀned nƀys med mat 
Tebic heul haf huenyd soned gan mƀyhaf 
Kenhaf gan doeth y gan llu eilassaf 
Bint bydi derwyt bryt haf pryt mab 
Lleenaƀc lliaƀc. hamgƀrƀl gƀnn 
Gƀaƀl. gƀnn gƀres. tarth gƀres gwres tarth 
Tragynnis yd eghis heb warth. 
Cleda cledifa cledifarch. 
Nyt am tyrr y lu yledrat. 
Nyt amescut y gaƀ y kywlat. 
Tyllynt tal yscƀydaƀr rac talen y veirch.                                                         Fol. 31. r. 
O march trƀst moryal. rith car riallu 
Gƀynaƀc ri gƀystlant gƀeiryd goludaƀc. 
O gaer glut hyt gaer garadaƀc. 
Ystadyl tir penprys a gƀallaƀc 
Teyrned teƀrn tagƀedaƀc. 

 
XXXIX. 

DADOLƀCH VRYEN. 
 
LLEU uyd echassaf 
Mi nyƀ dirmygaf. 
Vryen a gyrchaf. 
Idaƀ yt ganaf. 
Pan del vygwaessaf. 
Kynnƀys a gaffaf. 
Ar parth goreuhaf. 
y dal eilassaf. 
Nyt maƀr ym daƀr 
Byth gƀeheleith awelaf. 
Nyt af attadunt ganthunt ny bydaf. 
Ny chyrchafi gogled 
Ar mei teyrned. 
Kyn pei am lawered 

y gƀnelƀn gyghƀystled. 
Nyt reit im hoffed. 
Vryen nym gomed. 
Llwyfenyd tired 
Y s meu eu reufed. 
Ys meu y gƀyled. 
Y s meu y llared. 
Y s meu y deliden 
Ae gorefrasseu 
Med o uualeu 
A da dieisseu 
Gan teyrn goreu. 
Haelaf rygigleu. 
Teyrned pop ieith 
It oll ydynt geith. 
Ragot yt gƀynir ys dir dyoleith. 
Kyt ef mynassƀn 
Gƀeyhelu henƀn. 
Nyt oed well a gerƀn. 
Kyn ysgƀybydƀn. 
Weithon ygƀelaf 
Y meint a gaffaf. 
Namyn y duƀ vchaf 
Nys dioferaf. 
Dy teyrn veibon 
Haelaf dynedon. 
ƀy kanan eu hyscyrron 
Yn tired eu galon. 
Ac yn y vallƀyfi hen 
Ym dygyn agheu aghen 
Ny bydaf ym dirwen 
Na molƀyfi vryen. 
 

 



Llyfr Taliesin 97 

XL. 
MARƀNAT EROF. 

 
YMCHOELES eluyd 
Val nos yn dyd. 
O dyfot clotryd 
Ercƀlff pen bedyd. 
Ercƀlff a dywedei. 
Agheu nas riuei.                                                                                              Fol. 31. v. 
Yscƀydaƀr y mordei 
Arnaƀ a torrei. 
Ercƀlf sywessyd 
Ermin lloergegyd. 
Pedeir colofyn kyhyt 
Rudeur ar eu hyt. 
Colofneu ercƀlf 
Nys arueid bygƀl. 
Rygƀl nys beidei. 
Gres heul nys gadei. 
Nyt aeth neb is nef 
Hyt yd aeth ef. 
Ercƀlf mur ffossaƀt. 
As amdut tywaƀt. 
As rodƀy trindaƀt 
Trugared dyd braƀt 
Yll vndaƀt heb eisseu. 
 

XLI. 
MARWNAD MADAWG 

 
MADAƀC mur menwyt. 
Madaƀc kyn bu bed. 
Bu dinas edryssed. 
O gamp a chymƀed. 

Mab vthyr kyn lleas 
Oe laƀ dy ƀystlas. 
Dybu erof greulaƀn. 
Llewenyd anwogaƀn. 
Tristyt anwogaƀn. 
A oryƀ erof greulaƀn. 
Brattau iessu 
Ac ef yn credu. 
Dayar yn crynu 
Ac eluyd yn gardu. 
A chyscoc ar ybyt 
A bedyd ar gryt 
Llam anwogaƀn 
A oryƀ erof creulaƀn. 
Mynet yn y trefynl 
Ym plith oer gethern 
Hyt yg waelaƀt vffern. 

 
 

XLII. 
MARƀNAT CORROI. M. DAYRY. 

 
Dy ffynhaƀn lydan dylleinƀ aches. 
Dydaƀ dyhebcyr dy bris dybrys. 
Marƀnat corroy am kyffroes. 
Oer deni gƀr garƀ y anƀyteu. 
A oed voy y drwc nys maƀr gicleu 
Mab dayry dalei lyƀ ar vor deheu 
Dathyl oed y glot kyn noe adneu. 
Dy ffynhaƀn lydan delleinƀ nonneu. 
Dydaƀ dyhebcyr dybrys dybreu. 
Marƀnat corroy genhyf inheu. 
Oer deni. 
Dy ffynhawn lydan dylleinƀ dyllyr. 



Llyfr Taliesin 99 

Dy saeth dychyrch traeth diuƀg dybyr.                                                           Fol. 32. r. 
Gƀr a werescyn maƀr y varanres. 
A wedy mynaƀ mynet trefyd. 
A —ant ƀy ffres ffra wynyonyd. 
Tra uu uudugere bore dugraƀr. 
Chwedleu am gƀydir owir hytlaƀr. 
Kyfranc corroi a chocholyn. 
Lliaƀs eu teruysc am eu teruyn. 
Tardei pen amwern gwerin goaduƀyn. 
Kaer y sy gulƀyd ny gƀyd ny grin. 
Gƀyn y vyt yr eneit ae harobryn. 
 

XLIII. 
MARƀNAT DYLAN EIL TON. 

TAL. AE CANT. 
 

VN duƀ uchaf dewin doethaf mƀyhaf aued 
Py delis maes pƀy ae sƀynas ynllaƀ trahael. 
Neu gynt noc ef. pƀy uu tagnef ar redyf gefel. 
Gƀrthrif gƀastraƀt gƀenƀynawnaeth gƀeith gƀythloned. 
Gƀanu dylan. adƀythic lann. treis yn hytyruer. 
Ton iwerdon. a thon vanaƀ. a thon ogled. 
A thon prydein toruoed virein yn petweired. 
Golychafi tat duƀ douydat gƀlat heb omed. 
Creaƀdyr celi an kynnƀys ni yn trugared. 
 

XLIV. 
MARƀNAT OWEIN. 

 
ENEIT owein ap vryen, gobƀyllit y ren oe reit. 
Reget ud ae cud tromlas. nyt oed vas y gywydeit. 
Iscell kerdglyt cloduaƀr escyll gaƀr gƀayawaƀr llifeit. 
Cany cheffir kystedlyd. y vd llewenyd llatreit. 
Medel galon geueilat. eissillut y tat ae teit. 

Pan ladaƀd owein fflamdƀyn. nyt oed uƀy noc et kysceit. 
Kyscit lloegyr llydau nifer a leuuer yn eu llygeit. 
A rei ny ffoynt hayach. a oedynt ach no reit                                                   Fol. 32. v. 
Owein ae cospes yn drut mal cnut. yn dylut deueit. 
Gƀr gƀiƀ uch y amliƀ seirch. a rodei veirch y eircheit. 
Kyt as cronyei mal calet. ny rannet rac y eneit 
Eneit o. ap Vryen. 
 

XLV. 
MARWNAD AEDON 

 
ECHRYS ynys gƀaƀt hu ynys gƀrys gobetror. 
Mon mat goge gƀrhyt eruei. menei y dor. 
Lleweis wiraƀt gƀin a bragaƀt gan vraƀt escor. 
Teyrn wofrƀy diwed pop rƀyf rewinetor. 
Tristlaƀn deon yr archaedon kan rychior. 
Nyt uu nyt vi ygkymelri y gyfeissor. 
Pan doeth aedon. o wlat wytyon seon teƀdor. 
Gƀenƀyn pyr doeth pedeir pennoeth meinoeth tymhor 
Kƀydynt kyfoet ny bu clyt coet gƀynt ygohor. 
Math ac euuyd. hutƀyt geluyd ryd eluinor. 
Y myƀ gƀytyon ac amaethon. at oed kyghor. 
Tƀll tal y rodaƀc ffyryf ffodiaƀc. ffyryf diachor. 
Katarn gygres y varanres ny bu werthuor. 
Katarn gyfed ym pop gorsed gƀnelit y vod. 
Cu kynaethƀy hyt tra uƀyf uyƀ kyr bƀylletor. 
Am bƀyfi gan grist. hyt na bƀyf trist ran ebostol. 
Hael archaedon gan egylyon. cynƀyssetor. 
 
ECHRYS ynys gƀaƀt huynys gƀrys gochyma. 
Y rac budwas. kymry dinas. aros ara. 
Draganaƀl ben priodaƀr perchen ymretonia. 
Difa gƀledic or bendefic ae tu terra. 
Pedeir morƀyn wedy eu cƀyn dygnaƀt eu tra.                                                Fol. 33. r.  

Erdygnaƀt wir ar vor heb ar tir hir eu trefra. 
Oe wironyn na digonyn dim gofettra. 
Kerydus ƀyf na chyrbƀyllƀyf am rywnel da. 
y lƀrƀ lywy pƀy gƀahardƀy pƀy attrefna. 
Y lƀrƀ aedon pƀy gynheil mon mƀyn gowala. 
Am bƀyfi gan grist hyt na bƀyf trist o drƀc o da. 
Ran trugared y wlat ried buched gyfa. 
 

XLVI. 
MARWNAD CUNEDA 

 
MYDƀYF taliessin deryd 
Gƀaƀt godolaf vedyd. 
Bedyd rƀyd rifeden eidolyd. 
Kyfrƀnc allt ac allt ac echƀyd. 
Ergrynaƀr cunedaf creisseryd. 
Ygkaer weir achaer liwelyd. 
Ergrynaƀt kyfatƀt kyfergyr. 
Kyfanwanec ta1l tra myr 
Ton. llu paƀt gleƀ y gilyd. 
Kan kafas y wheluch eluyd. 
Mal vcheneit gƀynt ƀrth onwyd. 
Kefynderchyn y gƀn y gyfyl 
Kyfachetwyn a choelyn kerenhyd. 
Gƀiscant veird kywrein kanonhyd. 
Marƀ cunedaf a gƀynaf a gƀynit. 
Cƀynitor teƀdor teƀdun diarchar. 
Dychyfal dychyfun dyfynveis. 
Dyfyngleis dychyfun, 
Ymadraƀd cƀdedaƀd caletlƀm. 
Kaletach ƀrth elyn noc ascƀrn. 
Ys kynyal cunedaf kyn kywys 
A thytwet. y ƀyneb a gatwet 
Kanweith cyn bu lleith dorglƀyt, 

Dychludent wyr bryneich ym pymlƀyt. 
Ef canet rac y ofyn ae arsƀyt oergerdet. 
Kyn bu dayr dogyn y dƀet. 
Heit haual am ƀydwal gƀnebrƀyt. 
Gƀeinaƀ gƀaeth llyfred noc adƀyt.                                                                 Fol. 33. v. 
Adoet hun dimyaƀ a gƀynaf 
Am lys am grys cunedaf 
Am ryaflau hallt am hydyruer mor. 
Am breid afƀrn a ballaf. 
Gƀaƀt veird a ogon a ogaf. 
Ac ereill arefon arifaf, 
Ryfedaƀr yn erulaƀd a naƀ cant gorƀyd. 
Kyn kymun cuneda. 
Rymafei biƀ blith yr haf. 
Rymafei edystraƀt y gayaf. 
Rymafei win gloyƀ ac oleƀ. 
Rymafei torof keith rac vntreƀ. 
Ef dyfal o gressur o gyfleƀ gƀeladur. 
Pennadur pryt lleƀ lludƀy uedei gywlat 
Rac mab edern kyn edyrn anaeleƀ, 
Ef dywal diarchar diedig. 
Am ryfreu agheu dychyfyg. 
Ef goborthi aes yman regoraƀl 
Gƀir gƀraƀl oed y vnbyn. 
Dymhun a chyfatam a thal gƀin 
Kamda. diua hun o goelig. 
 

XLVII. 
ARYMES 

 
DYGOGAN awen dygobryssyn. 
Maranhed ameuued a hed genhyn. 
A phennaeth ehalaeth a ffraeth vnbyn. 
A gƀedy dyhed anhed ym pop mehyn. 

Seith meib o veli dyrchafyssyn. 
Kaswallƀn alludd a chestudyn. 
Diwed plo coll iago o tir prydƁn. 
Gƀlat uerƀ dyderuyd hyt valaon. 
Lluddedic eu hoelyon ym deithic eu hafƀyn. 
Gƀlat wehyn vargotyon. 
Kollaƀt kymry oll eu haelder. 
Ynrygystlyned o pennaeth weisson. 
Rydybyd llyminaƀc 
A uyd gƀr chwannaƀc 
      Y werescyn mon                                                                                        Fol. 34. r. 
A rewinyaƀ gƀyned. 
Oe heithaf oe pherued. 
Oe dechreu oe diwed. 
A chymryt y gƀystlon. 
Ystic y ƀyneb 
Nyt estƀg y neb 
     Na chymry na saesson. 
Dydaƀ gƀr o gƀd 
A wna kyfamrud. 
     A chat y gynhon. 
Arall a dyfyd 
Pellenaƀc y luyd 
Llewenyd y vrython. 
 

XLVIII 
MARƀNAT VTHYR PEN. 

 
NEU vi luossaƀc yntrydar. 
Ny pheidƀn rƀg deulu heb ƀyar. 
Neu vi a elwir gorlasstir. 
Vygwreys bu enuys ym hescar. 
Neu vi tywyssaƀc yn tywyll 
Am rithƀy am dƀy pen kawell. 

Neu vi eil kawyl yn ardu. 
Ny pheidƀn heb ƀyar rƀg deulu. 
Neu via amuc vy achlessur. 
Y n difant a charant casnur. 
Neur ordyfneis i waet am ƀythur 
Cledyfal hydyr rac meibon caƀrnur. 
Neu vi araunƀys vy echlessur. 
Naƀuetran yg gƀrhyt arthur. 
Neu vi a torreis cant kaer. 
Neu vi aledeis cant maer. 
Neu vi arodeis cant llen. 
Neu vi aledeis cant pen. 
Neu vi arodeis i henpen. 
Cledyfaƀr goruaƀr gyghallen. 
Neu vi oreu terenhyd 
Hayarndor edeithor penmynyd. 
Ym gƀeduit ym gofit. hydyr oed gyhir. 
Nyt oed vyt ny bei fy eissillyd. 
Midƀyf bard moladƀy yghywreint. 
Poet y gan vrein ac eryr ac ƀythcint;. 
Auacdu ae deubu y gymeint. 
Pan ymbyrth petrywyr rƀg dƀy geint. 
Drigyaƀ y nef oed ef vychwant. 
Rac eryr rac ofyn amheirant.                                                                          Fol. 34. v. 
ƀyf bard ac ƀyf telynaƀr. 
ƀyf pibyd ac ƀyf crythaƀr. 
Seith vgein kerdaƀr dygoruaƀr 
Gyghallen. bu kalch vri vriniat. 
Hu escyll edeinat. 
Dy vab dy veirdnat 
Dy veir dewndat. 
Vyn tauaƀt y traethu vy marƀnat. 
Handit o meinat gƀrth glodyat 
Byt pryt prydein huysceill ymhƀyllat. 

Gƀledic nef ygkennadeu nam doat. 
 

XLIX. 
ARYMES 

 
KEIN gyfedƀch 
Y am deulƀch 
     Llƀch am pleit. 
Pleit am gaer. 
Kaer yn ehaer 
     Ry yscrifyat 
Virein ffo racdaƀ. 
Ar lleg kaƀ 
     Mƀyedic ueill 
Dreic amgyffreu. 
O duch lleeu 
     Llestreu llat. 
Llat yn eurgyrn. 
Eurg.yrll yn llaƀ. 
     Llaƀ yn ysci. 
Ysci ymodrydaf 
Uur ythiolaf 
Budic veli 
Amhanogan. ri 
Rygeidƀ y teithi. 
Ynys vel veli 
Teithiaƀc oed idi. 
Pymp pernlaeth dimbi 
O ƀydyl ffichti 
O pechadur kadeithi 
O genedyl ysci. 
Pymp. ereill dymgoi 
O nordmyn mandi. 
Whechet ryfedri. 

O heu hyt vedi. 
Seithuet O heni 
Y weryt dros li. 
ƀythuet linx adyui 
Nyt llƀyded escori. 
Gynt gƀaed venni. 
Galwaƀr eryri 
Anhaƀd y deui. 
Iolƀn eloi 
Pan ynbo gan geli 
Adef nef dimbi. 
 

L. 
CYWRYSED GWENYD A DEHEU 

 
RYDYRCHAFƀY duƀ ar plƀyf brython 
Arƀyd lleƀenyd lluyd o von. 
Kyfryssed gƀyned brys gorchordyon. 
Ffaƀ claer o pop aer kaffael gƀystlon. 
Powys dybydant dƀys ygkyfleudon. 
Gƀyr goruyn gorynt ar eu deduon.                                                                  Fol. 35. r. 
Deulu yd aut bydant gysson. 
Yn vn redyf vn eir kyweir kymon. 
Kyfranant yn iaƀn keredigiaƀn vaon. 
Pan welych wyr ryn am lyn aeron. 
Pan vo trƀm tywi a theiui auon. 
ƀy gƀnant aer ar vrys am lys lonyon. 
A geunis adewis yn orllƀython. 
Ny nothƀy dinass oed rac yr ƀython. 
Dynclut. dyn maerut dyn daryfon. 
Nyt aed lƀyr degyn dyn riedon 
Pan dyfu gatwallaƀn 
Dros eigyaƀn iwerdon. 
Yd atrefnƀys nefƀy yn ardnefon. 

Keinyadan moch clyƀyf eu gofalon. 
Marchaƀc lu mor taer am gaer llion. 
A dial idwal ar aranwynƁon. 
A gƀare pelre a phen saesson. 
Ys trabludya y gath vreith ae haghyfieithon. 
O ryt ar taradyr hyt ynl porth ƀygyr y mon. 
Ieuanc didƀynas dinas maon. 
Or pan amygir mel a meillon. 
Gadent eu hamrydar ae hamrysson. 
Nyt diƀystyl gadi dic ƀrth alon. 
Rydyrchafƀy duƀ ar plƀyf brython. 
 

LI. 
GWAWD GWYR ISREAL 

 
TRINDAƀT tragywyd 
A oreu eluyd. 
A gƀedy eluyd 
Adaf yn geluyd. 
A gƀedy adaf. 
Day goreu eua. 
Yr israel bendigeit 
A oreu murgreit. 
Gƀrd y gyrbƀylleit. 
Glan y gywydeit. 
Deudec tref yr israel. dƀyrein gywychafael. 
Deudec meib yr israel. a oreu duƀ hael. 
Deudec meib yr israel buant gytuaeth. 
Deudec da dinam. teir mam ae maeth.                                                            Fol. 35. v. 
Vn gƀr ae creƀys creaƀdyr ae gƀnaeth. 
Mal y gƀna a vynho a uo pennaeth. 
Deudeg meib yr israel a wnaeth eulƀyd. 
Mal y gƀna a vynho a uo arglƀyd. 
Deudec meib yr israel a wnaeth dofyd. 

Mal y gƀna a vynho a vo keluyd. 
Deudec meib yr israel dymgofu 
O ganhat iessu. 
Ac vn tat ae bu 
Atheir mam udu. 
O nadu y doeth rat 
Ac eissydyd mat. 
A meir mat great. 
A christ vy nerthat. 
Arglƀyd pop gƀenwlat. 
A alwaf a eilƀ pop ryd. 
Hu bo vyg hynnyd. 
Genhyt gerenhyd. 
 

LII. 
GƀAƀT LUD Y MAƀR. 

 
KATHYL goreu gogant. 
ƀyth nifer nodant. 
Duƀ llun dybydant 
Peithiaƀc ydant. 
Duƀ maƀrth y trannant. 
Gƀyth yn yscarant. 
Duƀ merchyr medant 
Ryodres rychwant. 
Duƀ ieu escorant 
Eidyolyd anchwant. 
Duƀ gƀener dyd gormant. 
Yg waet gƀyr gonofant. 
Duƀ sadƀrn…4 
…Duƀ sul yu geugant. 

                                                 
4 [this line ends at the right margin of the folio, and the next line begins at the right margin, so that the two duƀ ’s are 
aligned. CAMc] 

Diheu dybydant. 
Pymp llong a phym cant. 
Oranant. oniant. 
O brithi brithoi 
Nuoes nuedi 
Brithi brithanhai. 
Sychedi edi euroi 
Eil coet cogni 
Antared dymbi. 
Paƀb y adonai 
Ar weryt. pƀmpai. 
Darofum darogan 
Gƀaed hir rac gorman. 
Hir kyhoed kyghan. 
Katwaladyr a chynan. 
Byt budyd bychan. 
Difa gƀres huan. 
Dysgogan deruyd 
Auu auudyd. 
ƀybyr geironyd 
Kerd aƀn y genhyd.                                                                                         Fol. 36. r. 
ƀylhaƀt eil echƀyd 
Yn torroed mynyd. 
Ban beu llaƀn hyd. 
Brython ar gyghyr. 
Y vrython dymbi 
Gƀaet gƀned ofri. 
Guedy eur ac eurynni. 
Diffeith moni a lleenni. 
Ac eryri anhed yndi. 
Dyscogan perffeith 
Anhed ym diffeith. 
Kymry pedeir ieith. 
Symudant eu hareith. 

Yt y vi y uuch y uuch vreith 
A Wnaho gƀynyeith. 
Meindyd brefaƀt. 
Meinoeth berƀhaƀt. 
Ar tir berƀhodaƀr 
Yn llogoed yssadaƀr. 
Kathyl gƀae canhator 
Kylch prydein amgor. 
Dedeuant vn gyghor 
Y ƀrthot gƀarthmor. 
Boet gƀir vennhryt 
Dragƀynaƀl byt. 
Dolƀys dolhƀyc kyt 
Dolaethƀy eithyt. 
Kynran llaƀn yt 
Gyfarch kynut 
Heb eppa heb henuonha. 
Heb ofur byt. 
Byt auyd diffeith dyreit. 
Kogeu tyghettor. 
Hoyƀwed trƀy groywed. 
Gƀyr bychein bron otƀyllyd. 
Toruennhaƀl tuth iolyd. 
Hƀedyd ar vedyd 
Ny Wan cyllellaƀr cledyfaƀr meiwyr. 
Nyt oed udu y puchyssƀn 
Anaƀ angerdaƀl trefdyn. 
Ac y wyr kared creudyn. 
Kymry eigyl gƀydyl prydyn. 
Kymry kyfret ac ascen. 
Dygedaƀr gƀydueirch ar llyn. 
Gogled o wenƀynuyd O hermyn. 
O echlur caslur caslyn. 
O echen adaf henyn. 

Dygedaƀr trydƀ y gychwyn 
Branes o goscord gƀyrein. 
Meryd milet seithin 
Ar vor agor ar cristin. 
Vch o vor vch o vynyd. 
Vch o vor ynyal ebryn. 
Coet maes tyno abryn. 
Pop araƀt heb erglyƀaƀ nebaƀt 
O vynaƀc o pop mehyn.                                                                                  Fol. 36. v. 
yt vi brithret 
A lliaƀs gyniret. 
A gofut am wehyn. 
Dialeu trƀy hoyƀ gredeu bressƀƁlo 
Godi creaƀdyr kyfoethaƀc duƀ vrdin. 
Pell amser kyn no dyd braƀt 
y daƀ diwarnaƀt. 
A dƀyrein darlleaƀr 
Teruyn tiryon tir iwerdon. 
y prydein yna y daƀ datƀyrein. 
Brython o vonhed rufein. 
Ambi barnodyd o aghygres dieu. 
Dysgogan sywedydyon 
Ygƀlat y colledigyon. 
Dysgogan deruydon 
Tra mor tra brython. 
Haf ny byd hinon. 
Bythaƀt breu breyryon. 
Ae deubyd o gƀanfret 
Tra merin tat ket. 
Mil ym braƀt prydein vrdin. 
Ac yam gyffƀn kyffin. 
Na chƀyaf ygoglyt gƀern 
Gƀerin gƀaelotwed uffern. 
Ergrynaf kyllestric kaen 

Gan wledic gƀlat anorffen. 
 

LIII. 
YMARWAR LUD MAWR 

 
YN wir dymbi romani kar. 
Odit o vab dyn arall y par. 
Rac daƀ ryglyƀhaƀr maƀ gyfagar 
A bydin a gƀaetlin ar y escar. 
A thriganed kyrn a gƀerin trygar. 
Ry thrychynt rygyrchynt ygcledyfar. 
Brein ac eryron gollychant ƀyar. 
Arllƀybyr gƀrit arth gƀrys diarchar. 
Ardyrched katwaladyr lluch allachar. 
Ar ƀyneb bydinaƀr broed ynyal. 
 
YN wir dymbi dydranoueu. 
Gofunet dysgogan ygkynechreu. 
Blƀydyned budic rossed rihyd reitheu. 
Gayaf gyt llyry llym llywit llogeu. 
Keithiaƀn eilyassaf mynut ryffreu. 
Prit myr ryuerthƀy ar warr tonneu. 
Elyrch dymdygyrch tani o glaƀr balcheu.                                                       Fol. 37. r. 
Arth a lleƀderllys oleu bylleu. 
Ef dibyn y teruyn o rud vereu. 
Rƀy keissut kystud rybud rageu. 
Rac y Varanres ae vaƀr vedeu. 
Credeu cƀydynt tyrch torrynt toruoed tfileu, 
Y kynnif katwaladyr clot lathyr leu. 
Dydyrchafƀy dreic o parth deheu. 
Gan was rydad las yn dyd dyfieu. 
 
YN wir dymbi hael hyƀred. 
Tyruaƀt molut maƀr edryssed. 

Llƀybyr teƀ lluossaƀc llydau y wed. 
Hyt pan uwynt seith ieith y ri gƀyned 
Hyt pan traghƀy traghaƀt trydar. 
Ri eidun duhun duded. 
Treis ar eigyl a hynt i alltuted. 
Trƀy vor llithrant eu heissilled. 
 
YN wir dymbi teithiaƀc mon. 
Ffaƀ dreic diffredyat y popyl brython. 
Pen lluyd perchyd llurygogyon. 
Dƀfyn darogan dewin drywon. 
Pebyllyaƀnt ar tren a tharanhon. 
Gorllechant gordyfynt y geissaƀ mon. 
Pell debet by hyt o iwerdon. 
Tec ffaƀ dillygyaƀ kessarogyon. 
 
DYSGOGAN delwat o agarat dyhed. 
Gogƀn pan perit kat arwinued. 
Arth o deheubarth yn kyfarth gƀyned 
Yn amƀyn rihyd ryfed rossed. 
Y cheiric altirat y darinerthed. 
Gayaf kelenic yn lleu tired. 
Kyfleƀynt aessaƀr yggaƀr ygcled. 
Y gynnif katwaladyr ar ior gƀyned. 
 
YN wir dydeuhaƀr dyderbi hyn. 
Lloegyr oll ymellun eu meuoed genhyn. 
Gƀelet artebet y gƀyr brychwyn. 
Rƀng saeth vereu a hayarn gƀyn. 
Galƀhaƀr ar vor. gƀaywaƀr aegrƁn. 
Nuchaƀnt yn eigaƀn tra llydan lyn.                                                                Fol. 37. v. 
Hallt ac yn yssed vyd eu budy? 
 
YN wir dymbi dy dra hafren. 



Llyfr Taliesin 114 

Vrthenedic prydein brenhin gorden. 
Llary lywyd lluyd lliaƀs y echen. 
Teyrnas kyfadas cas o iaen. 
Gƀerin byt yn wir bydaƀnt lawen. 
Medhaƀnt ar peiron berthwyr echen. 
Fflemychaƀt hirell ty uch hafren. 
Bydhaƀt kymry kƁnnull yn discowen. 
Y kynnif katwaladyr bythit llawen. 
Peneri cerdoryon clot y gƀeithen. 
 
YN wir dedeuhaƀr 
Ae lu ae longaƀr 
Ae taryf yscƀytaƀr 
Ae newityaƀ gƀaywaƀr. 
A gƀedy gƀychyr aƀr 
Y uod ef gƀnelaƀr 
Kylch prydein bo 
Flemychit ygno. 
Dreic nyt ymgelho 
Yr meint y do. 
Nyt yscaƀn iolet 
Gorescyn dyuet. 
Dydyccaƀt ynwet 
Tra merin reget. 
Perif perchen ket. 
Gƀledychaƀt yn eluet. 
Hael hydyr y dylif. 
Goruaƀr y gynnif. 
ƀrth awyryohif 
Katwaladyr gƀejth heinif. 
 

LIV. 
YMARWAR LLUD BYCHAN. 

EN enƀ duƀ trindaƀt kardaƀt kyfrƀys. 
Llƀyth lliaƀs anuaƀs eu henwerys. 
Dy gorescynnan prydein prif van ynys. 
Gƀyr gƀlat yr ascia a gƀlat gafis. 
Pobyl pƀyllat enwir eu tir ny wys. 
Famen gowyreis herwyd maris. 
Amlaes eu peisseu pƀy eu heuelis. 
A phƀyllat dyvyner ober efnis. 
Europin arafin arafanis. 
Cristyaƀn difryt diryd dilis. 
Kyn ymarwar llud a llefelis.                                                                            Fol. 38. r. 
Dysgogettaƀr perchen y wen ynys 
Rac pennaeth o rufein kein y echrys 
Nyt rys nyt kyfrƀys ri rƀyf y areith. 
Arywelei aryweleis o aghyfyeith. 
Dullator petrygƀern llugyrn ymdeith. 
Rac ryuonic kynran baran godeith. 
Rytalas mab grat rƀyf y areith 
Kymry ny danhyal ryfel ar geith. 
Prydeyaf pƀyllaf pƀy y hymdeith. 
Brythonic yniwis dydyrchefis. 
 

LV. 
KANU Y BYT MAƀR. 

 
GVOLYCHAF vyn tat. 
Vyn duƀ vyn neirthat. 
A dodes trƀy vy iat 
Eneit ym pƀyllat. 
Am goruc yn gƀylat. 
Vy seith llafanat. 
O tan a dayar. 
A dƀfyr ac awyr. 
A nyƀl a blodeu 

A gƀynt godeheu. 
Eil synhƀyr pwyllat 
Ym pƀyllƀys vyn tat. 
Vn yƀ a rynnyaf. 
A deu a tynaf. 
A thri a waedaf. 
A phetwar a vlassaaf. 
A phymp a welaf. 
A chwech a glywaf. 
A seith a arogleuaf. 
Ac a agdiwedaf. 
Seith awyr ysyd 
O duch sywedyd. 
A their ran y myr 
Mor ynt amrygyr. 
Mor uaƀr a ryfed 
Y byt nat vn wed. 
Ry goruc duƀ vry 
Ary planete. 
Ry goruc sola. 
Ry goruc luna. 
Ry goruc marca 
Y marcarucia. 
Ry goruc venus. 
Ry goruc venerus. 
Ry goruc seuerus. 
A seithued saturnus. 
Ry goruc duƀ da. 
Pymp gƀregys terra 
Pa hyt yt para. 
Vn yssyd oer. 
A deu yssyd oer. 
Ar trydyd yssyd wres 
A dyofac anlles. 

Petweryd paradƀys 
Gƀerin a gynnƀys. 
Pymhet artymheraƀd                                                                                       Fol. 38. v. 
A pyrth y vedyssaƀt. 
Yn tri yt rannat 
Yn amgan pƀyllat. 
Vn yƀyr asia. 
Deu yƀyr affrica. 
Tri yƀ europa. 
Bedyd gygwara. 
Hyt vrodic yt para. 
Pan varnher pop tra 
Ry goruc vy awen 
Y voli vyren. 
Mydƀy taliessin 
Areith lif dewin 
Parahaƀt hyt fin 
Yg kynnelƀ elphin. 
 

LVI. 
KANU Y BYT BYCHAN. 

 
KEIN geneis kanaf. 
Byt vndyd mƀyhaf. 
Lliaƀs a bƀyllaf 
Ac a bryderaf. 
Kyfarchaf y veird byt. 
Pryt nam dyweid 
Py gynheil y byt. 
Na syrch yn eissywyt. 
Neur byt bei syrchei. 
Py ar yt gƀydei. 
Pƀy ae gogynhalei. 
Byt mor yƀ aduant. 

Pan syrch yn diuant 
Etwa yn geugant. 
Byt mor yƀ ryfed. 
Na syrch yn vnwed. 
Byt mor yƀ odit 
Mor vaƀr yt sethrit 
Johannes. Matheus. 
Lucas. a Marcus. 
ƀy a gynheil y byt 
Truy rat yr yspryt.5 
 

[LVII 
DAROGAN KATWAL’. 

 
Marchaƀc mƀth mis 
terin ardeu ƀyneb brƀytrin Berwyn. Ro- 
daƀc braƀ llaƀ ytreghi.  Ac yn erƁri ymoloi.  Pan 
del katwaladyr gogƀna. ydoleu prydein pen ma. 
—ƀc oes moes ny ma. Aminheu bydif ym 
arua. ys deubi seis yna yerchi bƀytta. dogyn 
gƀyr o ryfyr rosseda.  Jeuhaƀt gƀreic gan y gƀas 
hen gas ny ma.  Dogyn gƀyr oryfyr.   Aweleisti 
vygkar am braƀt.  Gƀeleis i gelein vein abrein are 
gnaƀt ac arall ar darwein gƀall grein cledyfaƀt. 
 
    Ac am lan]6 
 

 

c

5 This poem ends on the last page of the MS., and then follows the begin- 
ning of another poem, which is nearly illegible, only a few words being distinct. 
The title is DAROGAN KAT (WALADYR), and it commences with the words 
Mer h lƀc mƀch mis. As mentioned in a former note, the last leaf, contain- 
ing the continuation of this poem, is awanting. 
6 [This is J. Gwenogvryn Evans’ transcription. Evans, J. Gwenogvryn. (1910). Facsimilie & Text of The Book of 
Taliesen. Llanbedrog: N. Wales.   The digital manuscript is difficult to read, but Evans seems to have transcribed it 
rather accurately.  CAMc]. 


